
МАЖБУРИЙ  ОВОЗ  ЙИҒИШГА  МАЖБУРЛАШ...
ÒÀ£È£ËÀÍÀÄÈ!

Ҳар кунинг Наврўз бўлсин, жонажон Ўзбекистоним!

asr_xabarlari_newsAsr Gazetasi xxi_asr@mail.ru

ÊÎÍÑÒÈÒÓÖÈß ÌÅÍÈÊÈ, ÑÅÍÈÊÈ, ÁÈÇÍÈÊÈ! ÊÎÍÑÒÈÒÓÖÈß ЎÇÈÌÈÇÍÈÊÈ!

КУНДУЗИ ЮРИБ, 
ТУНДА ТУРИБ 
МУҲРЛАНАДИГАН 
ВОҚЕЛИКЛАР

Иқтисодиёт жамиятнинг танаси бўлса, маънавият қон томи-
ридир. Сувсиз дарахт ўсмагани каби маънавиятсиз иқтисодий 
юксалиш душвор. Мамлакатнинг эртанги ривожини маърифатли 
кадрлар, билимни инновацияга айлантирадиган мутахассислар 
белгилайди. Президент Шавкат Мирзиёевнинг Сирдарё вилоя-
тига ташрифи тафсилотларини кузатган киши бу ҳақиқатнинг 
ҳаётий тасдиғига яна бир бор ишонч ҳосил қилгани табиий.

...Очиғи, Гулистон шаҳрида бунёд этилган Ҳалима Худой-
бердиева номидаги ижод мактаби ўқувчиларига роса ҳавасим 
келди. Ички овоз шаклидаги эзгу ҳасад хаёлдан ўтгани-да 
рост. Боиси, иморат қанчалик муҳташам бўлса, шунчалик 
замонавий. Инновацион меъморий ечим аслида миллийликка 
таянгани яққол сезилиб турибди. Моддий техника томонидан 
нечоғли таъминланган бўлса, қулайликлар шу даражада 
юқори. Шоиранинг ўз таъбири билан айтганда, “Кундуз юриб 
ёзадиган, тун туриб ёзадиган” воқеадир мазкур бунёдкорлик 
аслида. Умидвормизки, болажонлар худди шундай ёруғ орзу-
лар қанотида таҳсил олишади, адабиёт аталмиш ҳаёт китоби-
дан ўзларига йўл излашади. Ахир уларнинг олдига давлат 
раҳбарининг шахсан ўзи келиб, сўз санъатининг ислоҳотларга 
руҳий куч бериши, адабиётнинг глобаллашув давридаги ўрни 
хусусида сўз очди-да! Бу эса иқтидорли ёшларимизни давлат 
томонидан ҳар жиҳатдан қўллаб-қувватлашга бўлган ўзига 
хос даъватдир. Навқирон авлодга ўқиш ва уқиш, ўрганиш ва 
татбиқ этиш вазифаси қоляпти, холос!

Давоми 2-саҳифада.

Яқинда Президент Шавкат 
Мирзиёев имзолаган “Ташаббусли 
бюджетлаштириш амалиётини янада 
такомиллаштириш ҳамда фаол 
маҳаллаларни қўллаб-қувватлаш 
чора-тадбирлари тўғрисида”ги 
қарорда бу ҳаётий талаб аниқ-тиниқ 
белгиланди!

Қарор билан танишсангиз, тизимга оид 
бир қатор вазифа ҳамда қоидалар ойнадагидек 
очиқ-ойдин кўрсатиб қўйилган. Ушбу ҳужжатда 
қайд этилганидек, “2023 йил 1-мавсумда ғолиб 
деб топилган 2 975 та лойиҳанинг ўз вақтида ва си-
фатли амалга оширилиши қатъий назоратга оли-
нади. Бунда:

– жиҳозлаш бўйича лойиҳаларни амалга оши-
риш сўнгги муддати этиб жорий йилнинг июль ойи;

– қурилиш ва таъмирлаш ишлари бўйича 
лойи ҳаларни амалга ошириш сўнгги муддати этиб 
август ойи белгиланади;

– ташаббусли бюджетлаштириш жараёнла-
ри доирасида бюджет ташкилотларининг раҳ-
бар ходимлари томонидан мажбурий овоз йиғиш 
бўйича ходимларга топшириқ бериш тақиқла-
нади. Бунда мажбурий овоз йиғишга мажбур-
лаш тегишли ташкилот ходимларини мажбурий 
меҳнатга жалб қилиш сифатида таснифланади;

– ташаббусли бюджет жараёнида овоз тўплаш 
ва ғолибларни аниқлаш механизмини танқидий 
кўриб чиқиш, жумладан, кенг жамоатчилик билан 
муҳокама қилган ҳолда таклифлар ишлаб чиқишни 
назарда тутувчи чора-тадбирлар режаси тасдиқлан-
ди...”

Эътибор беряпсизми, “...бюджет ташкилот-
ларининг раҳбар ходимлари томонидан маж-
бурий овоз йиғиш бўйича ходимларга топши-
риқ бериш тақиқланади. Бунда мажбурий овоз 
йиғишга мажбурлаш тегишли ташкилот ходимла-
рини мажбурий меҳнатга жалб қилиш сифатида 
таснифланади” деган талаб мазкур қарорнинг 
ўқ илдизидир. 

Юрт фаровонлиги учун жорий этилган, эзгу 
мақсадга йўғрилган бу лойиҳанинг айрим шош-
қалоқ, калтабин “ташаббускор”лар томонидан 
тескари ўзанга буриб юборилиши қандай оқибат-
ларга олиб келганини ўз кўзимиз билан кўрдик. 
Ижтимоий тармоқларда тарқалган аччиқ, аламли 
ҳолатлар кўнгилни хира қилгани ҳам рост. 

Бир-икки ҳафта олдин Қашқадарёдан мак-
таб директори телефон қилиб, “Ошнажон, сиз 
ҳам одамлар орасида кўп юрасиз, бизнинг макта-
бга овоз йиғишда ёрдам беринг”, деганди. Тўғри-
си, ўша пайт ичимда бир нарса чирт этиб узилди. 
Кейин бошқа бир ҳудуддан янги сайланган маҳал-
ла раиси қўнғироқ қилиб, худди ана шу “ҳашар”га 
даъват этса бўладими?! Шундоғам пойтахтнинг дуч 
келган жойида қўлида “Овоз беринг!” деган қоғоз-
ли ёзув ва кола-мола кўтарганларни кўриб, асабим 
бузилиб юргани учунми, хайр-маъзурниям насия 
қилиб, майлисдайдим, деб телефонни ўчирдим.

Ниҳоят яқинда Шавкат Мирзиёев имзо чек-
кан, кенг жамоатчилик интиқ кутаётган қарорни 
ўқигач, кўнглим анча жойига тушди. Ўша кунла-
ри неча ўнлаб томири эмраниб, умид билан сим 
қоққан танишларим дилини оғритгим келмаганди. 
Мана, энди уларга минг истиҳола билан айтолма-

ган аччиққина маломатомуз гапларимни ёзмоққа 
чоғландим. 

Ҳой, барака топкур, директор жўра, маҳал-
ла оқсоқоли бўлмиш укагинам, бу нима тилан-
чилик энди, ундан кўра мактабингдаги саводи 

ғовлаб кетган муаллимларинг малаксини оши-
риш ҳақида ўйласанг бўлмайдими? Хўш, сенинг 
мактабингдан кейинги уч-тўрт йилда неча ўқув-
чи институтга кирди? Ёки неча минглаб аҳоли 
яшаётган МФЙдаги моддий, маънавий кўмакка 
муҳтож, эҳтиёжманд оиладан нечтасини яхши 
биласан? Қанча вақтда бир хабар оласан улар-
дан? Ёки бўлмаса қайси нотинч оилани тинчит-
динг? Кўчама-кўча овоз йиғишдан муҳимроқ 
қанча ишларинг бор ахир?

“Ташаббусли бюджет”да ғолиб бўлган лойи-
ҳалар эълон қилингач, ўша директор дўстимга те-
лефон қилдим. “Бўлмади, оғайни, озгина овоз ет-
мади, насиб этса, бу сафар албатта ютамиз”, деди 
ҳафсаласиз оҳангда. “Тўғрисини айт, овоз тўплаш 
учун қанча пул сарфладинглар?” десам, нафа-
си ичига тушиб кетди. Охири ёрилди: “Сен сўра-
ма, мен айтмайин, қишлоқдаги тадбиркор, фер-
мер, дўкончиларга катта ваъдалар бериб, ўттиз 
миллион ча пул йиғилувди. Кеча ғолиблар эълон 
қилингач, юзим шувут бўлиб қолди-да. Энг ёмо-
ни, улар тиккан пулларини сўраб келишяпти. Ни-
ма дейман, уйимда беш-олтита жонлиқ бор, шулар 
сотиб узаман-да энди”, деса бўладими. 

Хўш, ўша “Ташаббусли бюджет”да ана шу мен 
таниган одамларнинг мактаби ё маҳалласи ютвол-
ди дейлик. Беш қўл баравар эмас. Ҳаммаям Ҳақ ва 
Халқ йўлига чин кўнгилдан хайрия қилишни ўзига 
раво кўравермайди. Ўша директор ё МФЙ раиси-
нинг пул бериб тилини қисиқ қилган “саховатпеша” 
бундан эртага ўз шахсий манфаати учун фойдалан-
маслигига кафолат борми? Минг афсуски, йўқ!..

Ўйламанг, давлат раҳбари ижтимоий тар-
моқларда роса айланган “Ташаббусли бюджет” 
атрофидаги танқидий чиқишларни кузатма-
ди, деб. Жамоатчилик билдираётган эътирозу 
таклифлардан хабардорлигининг исботи ана шу 

ҳужжат эмасми? Сал бўлмаса, “замонавий ти-
ланчилик”ка айланаёзган сохта овоз йиғиш кам-
паниясига “stop” дейилди. Кўча-кўйларда, бозо-
ру гипер-супер-мини маркетларда, касалхонаю 
поликлиникаларда, қўйингки, одам қадами етган 

жойда тўрттаси турволиб, “Овоз беринг, мана 
сизга муллажиринг”, “Колами ё пепси, совунми ё 
ярим литр ёғ берайми?” деб жар солиши... мамла-
кат имижига доғ бўлиб тушмайдими? Бир томони, 
бугун ҳамма ёқда сайёҳлару зиёратчилар айланиб 
юрган бўлса. Улар бу қандай текин томоша, ҳеч 
бир давлатда кўрмаган эдик, ўзбекча лотореями-
кан, деб қолса, не деб жавоб берамиз?

“Ташаббусли бюджетлаштириш амалиётини 
янада такомиллаштириш ҳамда фаол маҳалла-
ларни қўллаб-қувватлаш чора-тадбирлари тўғри-
сида”ги қарорнинг яна бир муҳим банди бор: 
ташаббусли бюджет жараёнида овоз тўплаш ва 
ғолибларни аниқлаш механизмини танқидий кўриб 
чиқиш, жумладан, кенг жамоатчилик билан муҳо-
кама қилган ҳолда таклифлар ишлаб чиқиш назар-
да тутилган. 

Фурсатдан фойдаланиб айрим таклифларим-
ни ҳам илгари сурмоқчиман. Овоз беришда ҳу-
дудий боғлиқлик ва аҳоли сонини ҳам эътиборга 
олиш адолатдан бўлар эди. Ҳар ким бу жараённи 
ўз маҳалласида амалга оширсин. Қолаверса, 200 
хўжаликли қишлоқдан 2000 та овоз тўплашни та-
лаб қилиш мантиқсизлик. Ёки 100 миллион сўмлик 
лойиҳа билан 1 миллиард сўмлик лойиҳанинг овоз 
йиғишда мусобақалашиши ҳам ғалати туюлади.
10 килолик болажон билан 100 килолик паҳлавон-
нинг беллашишига ўхшайди бу! Бу каби муаммо-
ларга мақбул ечим топилиб, “Ташаббусли бюджет” 
лойиҳасининг янада такомилига етказилишига, 
мавжуд ресурсларни адолатли тақсимлаш орқали 
элимизнинг турмушини бунданда фаровонлашти-
риш йўлида хизмат қилишига ишонаман.

Норқобил ЖАЛИЛОВ,
Ўзбекистонда хизмат кўрсатган 

журналист 

Янги таҳрирдаги Консти-
туция лойиҳаси бўйича 
умумхалқ референдумига 
ҳам саноқли кунлар қолди. 
Ушбу сиёсий жараён 
Ўзбекис тоннинг амалдаги 
қонунчилиги ва умумэъти-
роф этилган халқаро стан-
дартларга мувофиқ, очиқ ва 
оммавий тарзда ўтказилади.

Айтиш лозимки, кузатувчилар 
инс титути мазкур жараёнда муҳим 
механизмлардан бири саналади. 
Амалдаги қонунчиликка кўра, Марка-
зий сайлов комиссиясининг аккреди-
тацияси асосида хорижий давлатлар 
ва халқаро ташкилотлардан кузатув-
чилар, оммавий ахборот воситалари 
вакиллари Ўзбекистонда референ-
думга тайёргарлик кўриш ва уни ўтка-

зиш билан боғлиқ барча тадбирларда 
иштирок этиш ҳуқуқига эга. 

Тошкент шаҳрида Ўзбекистон 
Республикаси Ташқи ишлар вазир-
лигининг расмий таклифига биноан 
Европада хавфсизлик ва ҳамкорлик 
ташкилотининг Демократик институт-
лар ва инсон ҳуқуқлари бўйича бюро-
си (ЕХҲТ ДИИҲБ)нинг референдумни 

кузатиш миссияси иш олиб бормоқда. 
Ушбу миссия 10 нафар эксперт ва 14 
нафар узоқ муддатли кузатувчидан 
иборат.

Миссия вакиллари ўз вазифала-
ри ва ваколатларидан келиб чиққан 
ҳолда референдумгача, овоз бериш 
куни ва ундан кейин ўтадиган турли 
тадбирларда иштирок этиши режа-

лаштирилган. Давлат ҳокимияти ва 
бошқаруви органлари, сиёсий пар-
тиялар, фуқаролик жамияти, омма-
вий ахборот воситалари ва халқа-
ро ҳамжамият вакиллари билан 
учрашувлар кузатувнинг ажралмас 
қисмидир.

O‘zLiDeP Сиёсий Кенгаш Ижро-
ия қўмитасида партия раиси Актам 
Хаитов, партия масъуллари ва фаол-
лари ЕХҲТ ДИИҲБ миссияси раҳба-
ри, элчи Алберт Йонссон ҳамда си-
ёсий таҳлилчи Светозар Колибарски 
билан учрашди. Халқаро кузатувчи-
лар мамлакатимиз етакчи партияси – 
O‘zLiDePнинг референдум доираси-
даги фаолияти билан танишди.

Янги таҳрирдаги Конституция 
лойиҳасини чин маънода халқчил 
деб аташ мумкинлиги алоҳида таъ-
кидланди. Ушбу  Конституция лойиҳа-
сининг умумхалқ муҳокамаси доира-

сида мамлакатимиз фуқароларидан 
220 мингдан ортиқ таклифлар келиб 
тушгани, 8 мингдан ортиқ таклиф ай-
нан O‘zLiDeP томонидан киритилгани, 
партиянинг асосий электорати бўл-
ган тадбиркорлар, ишбилармонлар ва 
фермерлар Конституцияга киритила-
ётган ўзгартиришларни қўллаб-қув-
ватлаб, қатор таклифлар билдир-
гани ҳам айтиб ўтилди. Меҳмонлар 
O‘zLiDePнинг Конституция лойиҳаси-
нинг янги таҳрирдаги моддаларида 
инобатга олинган таклифлари билан 
қисқача таништирилди. 

Учрашувда Конституция лойиҳа-
сининг янги таҳрирдаги қоидалари 

мазмун-моҳиятини аҳолига етказиш 
борасида тушунтириш ишларини олиб 
боришга партиянинг қўшган ҳиссаси 
масаласи ҳам муҳокама қилинди. 

Якунда ўзаро фикр алмашилди. 
ЕХҲТ ДИИҲБнинг референдумни куза-
тиш миссияси вакиллари янги таҳрир-
даги Конституция лойиҳаси бўйича 
референдумда партиянинг иштироки 
юзасидан ўзларини қизиқтирган са-
волларга жавоб олди.

Учрашув конструктив мулоқот 
руҳида ўтди.

O‘zLiDeP матбуот хизмати
Суратларни Сардор АМИНЖОНО  олган.

МУНОСАБАТ

O‘zLiDePÍÈÍÃ ÀËÎҲÈÄÀ ЎÐÍÈ ÁÎÐ
ÏÀÐÒÈß ÐÀÈÑÈ ÅÕҲÒÍÈÍÃ ЎÇÁÅÊÈÑÒÎÍÄÀÃÈ ÌÈÑÑÈßÑÈ ÂÀÊÈËËÀÐÈ ÁÈËÀÍ Ó×ÐÀØÄÈ

СЎЗ – ЭКСПЕРТЛАРГА

ЎЗГАРТИРИШЛАР 
ОСМОНДАН 
ОЛИНГАНИ ЙЎҚ

АХБОРОТСИЗ  ЯШАШ  ҚИЙИН

Бошланиши 1-саҳифада.

Ташриф чоғида Президент мактабга ки-
раверишда Ҳалима Худойбердиева ҳайкалига 
гул қўйди. Шоира ҳаёти ва ижодига бағишлан-
ган мўъжаз музейни кўздан кечирди. Ўқувчи-
лар айтган шеърларни мароқ билан тинглади. 
Ижод мактаби кутубхонасида 3 минг 500 дан 
зиёд сара китоблар жамланганига эътибор 
қаратди. Муаллимлар билан мулоқотда таъ-
лим сифати тараққиётнинг тиргаги эканини 
таъкид лади.

– Биз биринчи кундан таълим сифатини 
яхшилашга, муаллимларнинг мақоми ва обрў-
сини кўтаришга ҳаракат қиляпмиз. Бу ҳақдаги 
меъёрларни Конституцияга ҳам муҳрлаяпмиз. 
Кўряпсизлар, замон мураккаб бўлиб кетяпти. 
Қачон биз бу рақобатга муносиб бўламиз? Би-
лимли бўлсак. Шунинг учун таълим мазмунини 
ислоҳ қилиб, ёшларга шароит яратяпмиз. За-
монлар ўтади, муҳит ўзгаради. Бугунги пой-
девор натижасини халқимиз албатта кўради, 
– деди Шавкат Мирзиёев.

Дарҳақиқат, давлат раҳбарининг самимий 
даъватларини бевосита эшитган истеъдодли 
йигит-қизлардан Эркин Воҳидов ва Абдул-
ла Ориповлар, Зулфия ва Ҳалималар етишиб 
чиқишини уларнинг ёниқ нигоҳлари сўзсиз 
анг латгани диққатга сазовор. Бу ёғини сўра-
сангиз Бухорийлар, Берунийлар, Улуғбеклар 
ҳам ўша пайтда номланиши сал бошқачароқ 
бўлган, ҳозирги тилда ихтисослаштирилган, 
яъни фанлар чуқур ўтиладиган  мактаблар-
да таҳсил олишган. Улар буюклигининг пой-
девори эса адабиётга ошнолиги, мутолаага 
ҳамроҳлиги билан мустаҳкамланган. Модоми-
ки, бироз вақт ўтиб Янги Ўзбекистоннинг янги 
алломалари бўй кўрсатса не ажаб!

Ота-боболаримиз “бўш қоп тик турмас”-
лигини азалдан яхши тушунишган. Янгилик 
яратишга тадоригини айни тамойил атрофи-
да шакллантиришган. Бугунги ислоҳотлар 
муваффақияти ҳам ана шу ҳақиқатдан куч 
оляпти. Замонавий иқтисодиётнинг қуввати 
инвестицияда экани теран англаб етиляпти. 
Соҳа ва тармоқларга йўналтирилаётган сар-
мояларнинг биргина Сирдарё вилояти мисо-
лидаги рақамлари ҳам тафаккур қила олганга 
умид бағишлаши шубҳасиз.

Сўнгги олти йилда вилоятга 30 триллион 
сўм инвестиция жалб қилиниб, 6 минг 640 та 
янги корхона ишга туширилган. Бу орқали 55 

мингта доимий иш ўрни яратилган, 17 мингта 
оила камбағалликдан чиқарилган.

Сирдарёда илгари бўлмаган қурилиш 
материаллари, фармацевтика, чарм ва озиқ-
овқат саноати каби янги тармоқлар пайдо 
бўлди. Хусусан, қурилиш материаллари бўйи-
ча 274 та лойиҳа амалга оширилиб, янги драй-
верга айланди. Вилоят саноатида бу соҳанинг 
улуши 7 фоиздан ошди. Ҳудудда мамлакати-
миз электр энергиясининг учдан бир қисми, 
чарм маҳсулотларининг 16 фоизи ва фарма-
цевтика маҳсулотларининг 10 фоизи ишлаб 
чиқарилади.

– Сирдарёда ер, сув ва табиат ресурс-
лари мўл. Аҳоли жон бошига экин майдонлари 
бошқа жойларга нисбатан 2-3 баравар кўп, – 
дейди Олий Мажлис Қонунчилик палатасида-
ги O‘zLiDeP фракцияси аъзоси Комилжон Эр-
назаров. – Вилоятда қишлоқ хўжалигининг сув 
билан таъминланганлик даражаси ҳам юқори. 
Бу соҳага илм ва инновация олиб кирилса, 
маҳсулот етиштириш ҳажми ва экспортини се-
зиларли равишда ошириш мумкин.

Парламент депутатлигига сайланишдан 
аввал К.Эрназаров айнан Сирдарё вилояти 
иқтисодиёт бошқармасида қатор йиллар фа-
олият кўрсатган. Туманларни ривожланти-
ришнинг истиқболли йўналишларини ишлаб 

чиқишда бевосита қатнашган. Шунинг учун 
ҳам Президент томонидан Сирдарё аҳоли-
си фаровонлигини янада ошириш мақсади-
да илгари сурилган 5 та янги ташаббуснинг 
мазмун-моҳияти ва келажакдаги аҳамиятини 
чуқурроқ таҳлил қилади.

АВВАЛО, ҳудудда 500 миллион доллар-
лик инвестиция ҳисобига Ўзбекистон-Хи-
той биотехнологиялар кластери барпо эти-
лишининг ўзи жуда катта силжиш бўлади. 
Унда Хитойнинг етакчи олий ўқув юртлари 
билан бирга Гулистонда халқаро таълим ва 
тадқиқот университети, инновацион тиббиёт 
клиникаси, Марказий Осиё геном маркази, 
онкологик касалликларни даволаш учун Ҳу-

жайра терапияси маркази ташкил қилинади. 
Шунингдек, кластер томонидан замонавий 
диагностика қурилмалари, инновацион вак-
циналар, пробиотиклар ва онкологик касал-
ликлар учун дори воситалари ишлаб чиқари-
лади. Бунинг учун 200 гектар ер ажратилиб, 
10 минг талаба учун ўқув бинолари, замона-
вий кампус, лабораториялар, муҳандислар 
мактаби ташкил этилади.

Вилоятнинг 11 та туман ва шаҳри Хитой 
модели асосида саноатга ихтисослашиши, ҳар 
бирида инновацион технопарклар ташкил қи-
линиши ИККИНЧИ ТАШАББУСнинг ядросидан 
ўрин олди. Жорий йилда технопарк инфрату-
зилмасига 200 миллиард сўм ажратилади. Ин-
вестиция лойиҳаларини молиялаштириш учун 
Сирдарёда “Ўзбекистон-Хитой инвестиция 

жамғармаси” ташкил этилади. Бу жамғарма 
Хитойнинг нуфузли Ипак йўли фонди ва бошқа 
молия ташкилотлари билан бирга ташкил қи-
линиб, бир миллиард доллар сармоя кирити-
лади.

Сирдарёда энг илғор агротехнология-
лар жорий этилиши ТАШАББУСЛАРНИНГ 
УЧИНЧИСИдир. Хусусан, Сайхунободда қо-
рамол ва паррандачилик эко-комплекслари, 
Мирзаободда интенсив анор, қовун, пекан 
ёнғоғи ва балиқчилик плантациялари, Хо-
восда ўсимликлардан табиий бўёқлар ишлаб 
чиқариш қуввати, мева-сабзавотни сақлаш, 
қайта ишлаш ва қадоқлаш технопарки таш-
кил этилади.

Сирдарё Ўзбекистонни Қозоғистон, То-
жикистон, Хитой ва Афғонистон билан боғлай-
диган йирик логистика хабига айлантирилиши 
ТЎРТИНЧИ ТАШАББУСда ўз ифодасини топ-
ган. Йўлларни қуриш, таъмирлаш ва бошқа-
ришга хусусий секторни жалб қилиш ҳам ай-
нан Сирдарёдан бошланади.

БЕШИНЧИСИ эса Гулистон шаҳрида мам-
лакатимизнинг “Инновацион медицина хаби”-
ни бунёд этиш ишлари негизида амалга оши-
рилади. Шу беш ташаббус доирасидаги кўплаб 
лойиҳалар пировардида ҳудуднинг жадал та-
раққиётига, одамларнинг фаровон турмушига 
замин яратади.

Ташриф давомида Шавкат Мирзиёев Гу-
листон шаҳридаги “Омон мед фарм” корхо-
наси фаолияти билан бевосита танишди. Бу 

ерда асосан маҳаллий доривор ўсимлик ва 
хомашёлардан йилига 2 миллион 400 минг қа-
доқ фармацевтика маҳсулотлари ишлаб чиқа-
рилади. Корхонада қарийб минг киши меҳнат 
қилмоқда.

Шу ерда вилоятда бунёд этилган яна 
6 та янги корхонани ишга тушириш маросими 
ўтказилди. Давлатимиз раҳбари рамзий туг-
мани босиб Сирдарё туманидаги “Ривер Мед 
фарма”, “Евроазия газ бетон”, “Модерн Мар-
бел”, “Пенг Шенг Чарм”, Сайхунобод тумани-
даги “Тошкент сити голд блок” ҳамда Янгиер 
шаҳридаги “Интер Трейдинг-груп” масъули-
яти чекланган жамиятларига “старт” берди. 
Уларнинг бирида инфузион дори маҳсулотла-
ри тайёрланса, иккинчиси қурилиш соҳасига 
ихтисослашган. Яна бошқаларида мармар ёки 
табиий чарм ишлаб чиқарилади. Энг муҳими, 
мазкур корхоналарда 600 га яқин янги иш ўр-
ни – маҳаллий аҳоли учун барқарор даромад 
манбаи яратилди.

Президент қаерга ташриф буюрмасин, 
кун тартиби қанчалик тиғиз бўлмасин оммавий 
ахборот воситалари вакиллари билан суҳбат-
лашишга, журналистларнинг фикр-мулоҳаза-
ларини эшитишга албатта вақт топади. Сир-
дарё сафари ҳам бундан мустасно бўлмади. 
Мухбирлар билан мулоқот қилар экан, Шавкат 
Мирзиёев вилоят саноатини ривожлантириш 
учун нега Хитой модели танланганини атроф-
лича изоҳлади. Бунда Чин юрти тадбиркорла-
рининг Мирзачўл ҳудудида фойдаланилмаёт-
ган имкониятларга қизиқиши кучлилиги ҳам 
муҳим аҳамият касб этмоқда. Хитой қанчалик 
тез тараққий этган бўлса, Сирдарёни шунча-
лик илдамликда обод ва фаровон масканга 
айлантиришга асослар етарли.

Боёвут кенгликларида туғилиб вояга ет-
ган Ўзбекистон халқ шоири Ҳалима Худой-
бердиева суҳбатларининг бирида “Она халқ, 
муқаддас Ватан мавзусига қўл урганда бир 
даражада кўтариламан”, деганди. Не тонгки, 
бугунги Сирдарёнинг ям-яшил либосга бур-
канган бепоён дала лари, қир-адирларидай ул-
кан иқтидор соҳибаси бўлган шоирамиз ҳаёт 
бўлганида ота маконда рўй бераётган тарихий 
ўзгаришларни кўрганида эди, бир эмас, ик-
ки-уч даража кўтарилган бўларди. 

Озод РАЖАБОВ,
“XXI asr” шарҳловчиси

КУНДУЗИ ЮРИБ, ТУНДА ТУРИБ 
МУҲРЛАНАДИГАН ВОҚЕЛИКЛАР

Мамлакатимизда амалга 
оширилаётган конституциявий 
ислоҳотлар мазмун-моҳиятига 
кўра,  “инсон – жамият – дав-
лат” тамойилига таяниши 
билан аҳамиятлидир. Муҳока-
малар даврида фуқаролар-
дан 220 мингдан ортиқ таклиф 
келиб тушгани, сиёсий 
партия лар фракциялари томо-
нидан илгари сурилган ўнлаб 
ташаббуслар Конституциявий 
қонун лойиҳасида акс этти-
рилгани эътиборга молик.

Давлат органлари томонидан ин-
сонга нисбатан қўлланадиган ҳуқуқий 
таъсир чоралари мутаносиблик прин-
ципига асосланиши ва қонунларда на-
зарда тутилган мақсадларга эришиш 
учун етарли бўлиши керак. Шунингдек, 
қонунда назарда тутилган пенсиялар, 
нафақалар ва бошқа ижтимоий ёрдам-
нинг миқдори расман белгиланган энг 
кам истеъмол харажатларидан кам 
бўлиши мумкин эмаслиги аниқ кўрса-
тилмоқда. Фуқаролар тиббий ёрдам-
нинг кафолатланган ҳажмини давлат 
ҳисобидан бепул олишга ҳақли эка-
ни қатъий ўрнатилмоқда. 

Бундан ташқари, энг муҳим соҳа-
лардан бири бўлган таълим тизими-
нинг ҳуқуқий асосига ҳам жиддий 
ўзгартиш киритилмоқда. Жумла-

дан, 41-модданинг амалдаги таҳри-
рида “Ҳар ким билим олиш ҳуқуқига 
эга. Бепул умумий таълим олиш дав-
лат томонидан кафолатланади. Мак-
таб ишлари давлат назоратидадир”, 
дейил ган бўлса, энди у қуйидагича 
ифодаланмоқда: “Ҳар ким таълим 
олиш ҳуқуқига эга. Давлат мактабгача 
таълим ва тарбияни ривожлантириш-
га кўмаклашади. Давлат ҳар бир бо-
ланинг умумий ўрта таълим ташкилот-
ларига ўқишга кириши учун мажбурий 
бир йиллик тайёргарликдан ўтишга 
бўлган ҳуқуқини кафолатлайди. Бе-
пул умумий ўрта таълим олиш давлат 
томонидан кафолатланади. Умумий 
ўрта таълим мажбурийдир. Мактаб 
ишлари, мактабгача таълим ва тар-
бия давлат назоратида бўлади. Таъ-
лим бўйича алоҳида эҳтиёжларга ва 
индивидуал имкониятларга эга бўл-
ган болалар учун таълим ташкилот-
ларида инклюзив таълим ва тарбия 
ташкил этилади. Давлат истеъдодли 
ёшларнинг моддий аҳволидан қатъи 
назар, таълимни давом эттиришини 
кафолатлайди. Давлатга қарашли, 
хусусий ва бошқа шаклдаги таълим 
муассасалари ҳамда ташкилотлари-
ни ривожлантириш учун давлат тенг 
шарт-шароитлар яратади. Педагог хо-
димларнинг мақомини ҳар жиҳатдан 
мустаҳкамлаш жамият ва давлатнинг 
мақсади ҳамда масъулиятли вазифа-
сидир. Педагог ходимларнинг касбий 
фаолиятига аралашишга, шунингдек 

уларнинг хизмат мажбуриятларини 
бажаришига монелик қилишга йўл 
қўйилмайди”.

Бунинг фарқини ҳаммамиз кўриб 
турибмиз, албатта. Ундан кутилади-
ган амалий натижани, истиқболдаги 
самарани англаш учун ҳам профессор 
бўлиш шарт эмас, назаримда. Чунки 
лойиҳанинг яна бир ютуғи унинг матни 
жуда тушунарли баён этилгани, фақат 
тор доирадаги мутахассисларга хос 
терминлардан имкон қадар қочилгани 
билан боғлиқ. 

Янгиланаётган Конституция 
лойи ҳасида мамлакатимизда олиб бо-
рилаётган очиқлик сиёсатини қатъий 
давом эттиришга қаратилган қоида-
лар мустаҳкамланаётганини алоҳида 
эътироф этиш жоиз. Хусусан, давлат 
оммавий ахборот воситалари фао-
лиятининг эркинлигини кафолатла-
ши, улар фаолиятига тўсқинлик қи-
лиш ёки аралашиш қонунга мувофиқ 
жавобгарликка сабаб бўлиши белги-
ланланмоқда. Бундан ташқари,  ҳу-
кумат зиммасига ижро ҳокимияти 
органларининг ишида очиқлик ва 
шаффофликни, қонунийлик ва са-
марадорликни таъминлаш, уларнинг 
фаолиятидаги коррупция кўринишла-
рига қарши курашиш, давлат хизмат-
ларининг сифатини ошириш чорала-
рини кўриш вазифаси конституция 
даражасига кўтарилаётгани ниҳоятда 
долзарб масаладир. Бу норма сўз ва 
ахборот эркинлиги  янада юксалиши-
га, жамиятда очиқлик ва ошкоралик 
муҳити мустаҳкамланишига хизмат 
қилади.

Хуллас, таклиф этилган ўзгартириш-
лар аҳоли фаровонлиги ва мамлакат 
равнақини таъминлашга, унинг иқтисо-
дий қудратини ва дунёдаги рақобатбар-
дошлигини кучайтиришга қаратилган 
саъй-ҳаракатларнинг мустаҳкам ҳуқуқий 
асосини яратиб беради.

Тўлқин ИМОМҚУЛОВ,
иқтисодиёт фанлари бўйича 
фалсафа доктори (PhD)

Исомиддин АШУРОВ, “Ўзбектелеком” акциядорлик 
компанияси бош директорининг ёшлар масалалари 
бўйича маслаҳатчиси, O‘zLiDeP эксперти

Аслида ҳам ахборотлашган жамиятнинг муҳим 
шарти ахборотни шакллантириш, узатиш, қайта 
ишлаш ва уни сақлашдан иборатдир. Ишлаб чиқариш 
кучлари ва муносабатлари ўрнини эгаллаган бу жа-
раёнларни ҳаракатлантирувчи омил ҳам холис ахбо-
ротга таянади. 

Президентимиз ибораси билан айтганда, бугун-
ги кунда ахборот-коммуникация технологиялари, 
Интернет тизимини кенг ривожлантирмасдан туриб, 
мамлакатимизни модернизация қилиш ва янгилаш, 
барқарор тараққиётга эришиш ҳақида сўз юритиш 
мумкин эмас.

Шу маънода янгиланаётган Конституциямизнинг 
амалдаги 29-моддасига “Ҳар ким интернет жаҳон ах-
борот тармоғига кириш ва ундан эркин фойдаланиш 
ҳуқуқига эга” деган қўшимча норма киритиш таклиф 
этилаётгани айни муддаодир. Чунки атрофдаги воқе-
а-ҳодисалар ҳақида маълумот олишга доимий зару-
рат мавжуд бўлиб келган. Масалан, инсониятнинг 
илк тарихи даврида заҳарли ўсимликлар, хавфли 
ҳайвонлар ва бошқалар ҳақидаги билимларни ўз-
лаштириши одамлар учун омон қолишнинг калити 
эди. 

Бугунги кунда ахборотнинг инсон ҳаётидаги ўр-
ни янада муҳимроқ аҳамият касб этиб, рақамли тех-
нологияларнинг изчил ривожланиши унга маълумот 

яратиш, сақлаш ва узатиш учун кенг имкониятлар 
бермоқда. Ахборот асрида ахборотнинг истеъмолчи-
га ўз вақтида ишончли етиб бориши нафақат бир ин-
сон ёки унинг оиласи ҳаётига, балки бутун бир жами-
ят, давлатнинг тараққиётига ёки ижобий, ёки салбий 
таъсир қилиши мумкин.

Конституциямизга киритилаётган ушбу ўзгар-
тириш ҳар ким ахборотни интернет жаҳон ахборот 
тармоғидан монеликсиз излаши, олиши, текшири-
ши, тарқатиши, ундан фойдаланиши ва уни сақлаш 
ҳуқуқини мустаҳкамлайди. Бу ҳуқуқнинг Асосий қо-
нун билан мустаҳкамланиши фуқароларимизнинг 
ижтимоий-иқтисодий, маданий-маърифий, сиёсий, 
техникавий ва технологик соҳаларда фаоллигини 
оширади, маҳаллий ва хорижий янгиликлардан бо-
хабар бўлиб туриш имкониятини яратади, мамлака-
тимизда олиб борилаётган ислоҳотларнинг кечиши-
ни кузатиб боришга шароит туғдиради, давлатнинг 
бизнес билан ўзаро интеграциясини кучайтиради, 
фуқароларнинг ўзини-ўзи рўёбга чиқариш манбаси-
га айланади ва ҳ.к.

Бу каби ҳуқуқларимизнинг Бош қомусимизда ка-
фолатланиши, мамлакатимизнинг барқарор тараққи-
ётига, соҳа ва тармоқларнинг изчил ривожланишига 
ҳамда халқимиз турмуши фаровонлигининг ошишига 
ўзининг беқиёс ижобий ҳиссасини қўшади, албатта.

Айни пайтда ўта мувоза-
натли бир даврида яшаяп-
миз. Сиёсат, жамият, техно-
логиялардаги улкан 
ўзгаришларга бевосита 
гувоҳмиз. Инсоният постин-
дустриал жамиятдан бутун-
лай янги давр – ахборотлаш-
ган асрга қадам қўйди. 
Компьютерлар ёки электрон 
ахборот даври деб аталиши-
да ҳам мантиқий асослар 
мавжуд. Анъанавий саноат-
дан рақамли саноатга глобал 
силжиш билан тавсифланади 
бу ўзгаришлар. Шунингдек, 
ахборот даври кишилар учун 
маълумотни эркин узатиш, 
сақлаш ва қабул қилиш учун 
кенг имкониятлар яратди.

ЎЗБЕКИСТОН – ВАТАНИМ МАНИМ!

Мен етмиш ёшга салом беришга 
чоғланган бир мўйсафидман. Шаклу 
шамойили ўзгарган, париваш келин-
лар тусини олган, аниқроғи, қайта 
қурилган обод қишлоқлар, обод 
туман марказлари, обод йўллар, 
кўпригу хиёбонлар, янгидан иш 
бошлаган олий таълим масканлари, 
янгидан қурилган юзлаб мактаб 
бинолари... бугуннинг ёрқин манза-
ралари кечанинг хира хотиротлари 
билан бирга хаёл аталмиш чиғириқ-
дан пайдар-пай ўтиб қолади. Ана 
шунда мен янги замондан кўнглим 
ҳузур топмаган, унга кўнглим ройиш 
бўлмаган, дея сўз айтишга қандай 
қилиб лаб очаман...

...Бекободнинг “Ўзбекистон” хўжалигида 
Салима исмли опам яшайди. Унинг Рўзигул 
деган туркман қўшниси бор. Салкам йигир-
ма йил ўғил-қизларига, невараларига олис 
Туркманис тондаги қавму қариндошини кўрса-
толмай ҳалак бўлди. 

Рўзигул янга мана бундай қиларди. Аму-
дарё устига қурилган улкан кўприкнинг Хо-
разм томонида туриб, Туркманистон томонда 
турган қавму қариндошига тинимсиз қўл сил-
тар, бошидаги рўмолини ечиб ҳилпиратгани 
ҳилпиратган эди. “Болажонларим, ҳув-в чекка-
да турганча бизларга чўгирмасини силкитаёт-
ган киши тоғаларинг бўлади. Ёнидаги аёл эса 
менинг синглим, сизларнинг эса холаларинг 
бўлади. Бақиринглар, болаларим, бақиринг-
лар. Улар ҳам сизларни кўрсин. Улар ҳам дий-
дорларингга бир тўйсин”, дерди.

Кўприкнинг узунлиги салкам бир чақирим 
келади. Нариги томонда турганлар Рўзигул 
янгаю унинг болалари кўзига элас-элас ила-
шарди. Дийдор деганлари шу эди, ёронлар! 
Қавму қариндош билан учрашув деганлари 
шу эди. Хўрсинишлар, кўзёшлар, мазаси ҳа-

ли юрак буржларига етиб улгурмаган соғинчу 
армон ҳислари шу билан қумга сингиган бир 
ҳовуч сувдай ном-нишонсиз йўқолиб кетарди. 

Бундай аламу армонларнинг иплари бу 
ёғи тожигу қирғиз, у ёғи қозоғу ўзбек чегара-
ларида чувалашиб ётганини айтгудек бўлсак, 
манзара мана мен дея ростмана бўй кўрсата-
ди.

Буни қарангки, 2017 йилнинг кўкламида 
Бекободнинг “Ўзбекистон” хўжалигига Рўзи-
гулнинг Лолахон аталмиш қизи кириб келса 
бўладими? Қабатида икки фарзанди. Томо-

шани кўринг. Бақир-чақирни кўринг. Бир сид-
ра йиғи-сиғиларни томоша қилинг. Рўзигул 
янганинг ҳовлисида меҳмонлар пойқадамига 
қўчқор сўйилди. Уларнинг уйини тумонат одам 
босди...

...Олмалиқда Насиба опа исмли аёл би-
лан ҳамсуҳбат бўлдим. “Уч неварам ва 45 ёши-
да эрининг вафотидан сўнг уй-жойсиз кўчада 
қолган қизим билан дарбадарликнинг ҳамма 
азобини чекиб кўрдим. Бир куни шаҳар ҳоким-
лигидан қўнғироқ қилишиб, паспортим билан 
тез етиб боришимни айтишди. Қарангки, мену 

невараларимга янги уй беришибди. Шу десан-
гиз, квартирада газ плитаю ваннахона ҳам бор 
экан. Устига устак, бешта кроват ҳам қўйилган. 
Калитларни топшириш маросими ўтгач, менга 
кулиб юришим, хурсанд бўлишим лозимлигини 
айтишди. Лекин бир ҳафта кулишни хаёлимга 
келтиролмай, фақат йиғладим. Янги уйимга 
зўрға кўникдим. Ҳар тонг, ҳар туш, ҳар кеч юрт-
бошимизни дуо қилдим. Одамлар бахт, бахт 
дейишади. Агар мендан сўрашса, сира икки-
ланмай, кимнинг уйи бўлса, ўша одам бахтли-
дир, дея жавоб берган бўлардим”...

Насиба аянинг гапини бошқа шарҳламай-
ман. У ҳақида бўлак гапирмайман. Ўзбекис-
тонда юзлаб, минглаб одамлар Насиба ая ке-
чирган қувончни ўз бошларидан кечирдилар.

...Дунёда ўзбек кўп. Атлантиканинг нари-
ги ёғида ҳам яшайди. Тинч океанининг  ўнгу 
сўлида истиқомат қилади. Қайга борманг, 
кўзлари қийиқ, юзидан офтоб тафт оладиган 
ўзбекларга билиб-билмай туртиниб кетасиз. 
Миллион-миллион ўзбеклар. Миллион-милли-
он тақдирлар. Бойиб кетгани қанча. Чориғини 
зўрға судраб босаётганлари қанча.

Айтинг, онаси ёпган иссиқ нонларни ҳов-
лисидан ўтувчи ариқларга оқизиқ қилиб, на-
сиба тишлаган инсонлар шулар эмасми? Қиш 
чилласида уйининг шифтига осиб қўйилган 
анору олмаларни, беҳию узумларни телпа-
ги билан уриб туширган болакайлар ўшалар 
эмасми? Қачонлардир Андижону Фарғона 
қирларида варрак учирган, қачонлардир Са-
марқанду Сурхон адирларида чиллак ўйнаган 
бўз болалар шулар эмасми? Сочларининг учи-
га пахта пилик тақиб, юз йигитнинг бағрини 
куйдирган санамлар шулар эмасми? 

Раҳматли қизиқчи Обид Асомов хориж-
га борганида бухоролик яҳудий ўзининг қан-
дай яшаётганини, бойлигини, ўғил-қизлари 

яхши-яхши жойларда ишлаётганини айтиб 
мақтанган экан. Зиёфат сўнгида эса сархуш 
ватандошимиз Бухоронинг тор кўчаларини, 
боғларидаги нашватиларни, туни билан шаҳар 
чеккасида бетиним сайровчи булбуллар нағ-
масини айтиб кўп ва хўб йиғлаган экан. Мил-
лати ўзбек бўлмаса-да, Ўзбекистонда туғилган 
Абрам нега бунчалик ўзи ташлаб келган юртни 
қўмсаб кўзёши қилди экан-а? У нимани қўмса-
ди-ю, нимани ўйлади экан-а? 

Шоир Мирзо Кенжабек ёниб, куйиб ёзга-
нидек:

Ернинг ҳар бурчида одамлар гоҳо,
Менга ўз тилимда сўйлар гумон йўқ.
Ўзбек кўп бутун Ер юзида, аммо
Оламда бошқа ҳеч Ўзбекистон йўқ!

Ўрисларнинг “Ватангадолар” фильми 
бош қаҳрамони “Мен жаннат дарвозасининг 
олдида туриб, гадойлик қиламан. Аммо ҳеч 
ким шляпамга мен истаган нарсани ташламай-
ди. Чунки Ватан шляпага сиғмайди”, деганди. 

Одамни қалтиратиб юборадиган, титра-
тиб юборадиган, бўғзига бўрондек йиғиларни 
бошлаб келадиган бундай ўлмас хотиралар, 
гаплар кўп. Уларни илғаш керак. Уларни анг-
лаш керак. 

Янги Ўзбекистонда она юртни узоқдан ту-
риб соғинишлар тарихга айланди. Тақдир ша-
моллари туфайли олис-олисларни ўзига ма-
кон тутган ўзбекистонликлар учун Ватаннинг 
дарвозалари кенг очилди.

Илоҳим, ана шу тинчлик-осойишталик, 
меҳру оқибат, соғинч ва муҳаббат дарвозала-
ри  ҳамиша очиқ бўлсин, азизлар! 

Алиқул ХОНИМҚУЛОВ,
Ўзбекистонда хизмат кўрсатган журналист

XXI АСРНИНГ ЙИГИРМА 
УЧИНЧИ ЙИЛИДА ЖАҲОН 
МАМЛАКАТЛАРИНИНГ 47 
ТАСИ АСОСИЙ ҚОНУНИНИ 
Ё ЯНГИ ТАҲРИРДА ҚАБУЛ 
ҚИЛГАН ЁКИ СЕЗИЛАРЛИ 
РАВИШДА ЎЗГАРТИШ ВА 
ҚЎШИМЧАЛАР КИРИТГАН.

Бу маълумот билан танишган та-
факкурли инсонда дарров оддий са-
вол туғилади: НЕГА? Эҳтиёж шунча-
лик кучлими?

Аввалги йигирма асрдан фарқ-
ли ўлароқ ҳозирги мингйилликнинг 
шиддати нафақат мавжуд қоидалар, 
балки инсоннинг дунёқараши, маса-
лалар моҳиятига муносабатини ҳам 
ўзгартириши лозимлиги билан боғ-
лиқ қатъий талаблар қўймоқда. Та-
биийки, бундай пайтларда ҳуқуқий 
асос ларни такомиллаштириш бирин-
чи ўринга кўтарилади. 

Мамлакатимизда бугун ана шун-
дай қизғин жараён кечмоқда. Алоҳи-
да таъкидлаш жоизки, Бош қому-
симизни янги таҳрирда тайёрлашга 
барча сиёсий кучлар ўзининг партия-
вий вазифалари, дастурий мақсадла-
ри орқали ёндашган ҳолда муносиб 
ҳисса қўшишди. Мисол тариқасида 
O‘zLiDeP давлатнинг бозор муноса-
батларини ривожлантириш, қулай 
инвестициявий ва ишбилармонлик 
муҳитини таъминлаш, ҳалол рақо-
бат учун тенг шарт-шароитлар яра-
тиш борасидаги мажбуриятларини 
аниқ белгилаш позициясида қаттиқ 
турганини айтиш жоиз. Шунингдек, 
тадбиркорлар ўз фаолият йўнали-
шини мустақил танлашга ҳақлилиги, 
товарлар, хизматлар, меҳнат ресурс-
лари ва молиявий маблағларнинг эр-
кин ҳаракатланишини кафолатлаш 
таклифлари илгари сурилди.

Конституцияга киритилаётган 3 
та янги бобдан бири – Оила, болалар 
ва ёшларга бағишлангани эътиборга 
молик экандигини яна бир таъкид-
лашни истардик. Чунки юртимиз 
аҳолисининг салмоқли қисмини нав-
қирон авлод вакиллари ташкил эта-
ётганини инобатга оладиган бўлсак, 
бу каби долзарб ва жиддий ўзгарти-
ришлар давр талабидан келиб чиқиб 
киритилганини теранроқ англаймиз.

Шу ўринда референдумга чиқа-
рилаётган лойиҳанинг 76-моддаси-
даги қўшимчага алоҳида эътибор 
қаратиш лозим. Бу ерда никоҳ халқ-
нинг анъанавий оилавий қадрият-
ларига, никоҳланувчиларнинг ихти-
ёрий розилиги ва тенг ҳуқуқлилигига 
асосланиши кўрсатилмоқда. Мазкур 
норма шуни англатадики, никоҳ ту-
зилишида Ўзбекистонда яшаётган 
барча фуқароларнинг миллати ва 
динидан қатъи назар, анъанавий 
оилавий қадриятлари ҳурмат қили-
нади. Оила кодексида аниқ-тиниқ 
ёзиб қўйилганидек, никоҳ фақат аёл 

ва эркак ўртасида тузилади. Энг 
муҳими, аёл ва эркакнинг ихтиёрий 
розилиги ҳамда тенг ҳуқуқлилиги 
талаб этилади. Халқнинг анъана-
вий оилавий қадриятлари, деганда 
эса гап фақат Конституция, қонун-
лар, жумладан, Оила кодексига зид 
келмайдиган урф-одатлар ҳақида 
кетмоқда. Ушбу масалани барчамиз 
тўғри талқин қилишимиз лозим.

Жамият ва давлат ҳаётида хо-
тин-қизлар ва эркакларнинг тенг 
ҳуқуқлилигини, шунингдек,  аёллар-
нинг қонуний манфаатларини таъ-
минлаш, уларнинг иқтисодий, ижти-
моий ва сиёсий фаоллигини ошириш 
Янги Ўзбекистон тараққиёт страте-
гиясининг муҳим йўналишларидан 
биридир. Халқ фаровонлиги, юрт 
тинчлиги ҳамда  иқтисодий барқа-
рорликда  эркак ва аёлнинг бир хил 
ҳуқуққа эгалиги таянч устунлардан 
эканини эътиборга олсак, гендер 
тенгликни таъминлаш вазифаси-
нинг давлат зиммасига юклатилиши 
барқарор ривожланишнинг зарур та-
лаби эканлиги ойдинлашади. 

Оила жамиятнинг асосий бўғини 
ҳисобланиб, ҳаётнинг абадийлигини, 
авлодлар давомийлигини таъмин-
лайдиган муқаддас маскан. Келажак 
авлод қандай инсон бўлиб вояга ети-
ши оилавий муҳитга бевосита боғлиқ. 
Бола ҳуқуқлари, эркинликлари ва 
қонуний манфаатларини таъминлаш 
ҳамда ҳимоя қилиш, унинг жисмо-
ний, ақлий ва маданий жиҳатдан 
тўлақонли ривожланиши учун энг ях-
ши шарт-шароитларни яратиш дав-
латнинг мажбуриятидир.

Шу боис янгиланган Конституция-
да  оналик, оталик ва болалик давлат 
томонидан муҳофаза қилиниши бел-
гиланмоқда. Давлат ва жамият бо-
лаларда ҳамда ёшларда миллий ва 
умуминсоний қадриятларга содиқлик-
ни, халқнинг бой маданий меросидан 
фахрланишни, ватанпарварлик ва Ва-
танга бўлган меҳр-муҳаббат туйғула-
рини шакллантириш тўғрисида ғамхўр-
лик қилади.

Болаларни тўғри тарбиялашда 
бирламчи вазифа ота-она ҳамда 
уларнинг ўрнини босувчи шахслар 
зиммасига юкланади. Болани тарбия-

лаш ҳуқуқи устувор жиҳатдан унинг 
ота-онасига тегишли ҳуқуқ ва мажбу-
рият саналади. Шу сабабли Консти-
туцияда болаларга ғамхўрлик қилиш 
ва тарбиялаш борасида ота-онанинг 
бирдай тенг ҳуқуқли ва масъул экан-
лиги ҳам белгиланди. Маълумки, бо-
лалар тарбияси ва уларнинг камоли 
давлат учун долзарб йўналиш ҳисоб-
ланади. Чунки болалар юртнинг ке-
лажаги, миллатнинг ва давлатнинг 
таянчидир.

Давлат болаларнинг ривожла-
ниши, уларда маънавий қадриятлар 
шаклланишига оид зарур чора-тад-
бирларни кўришини ҳам зиммасига 
олиши лозим. Қолаверса, бола учун 
ҳар қандай шарт-шароитлар яратиб 
берилган тарбия масканидан кўра 
оиласида, ота-она бағрида камол то-
пиш устувор эканлиги ҳам конститу-
циявий қоида сифатида белгиланди.

Боланинг ҳуқуқлари, эркинлик-
лари ва қонуний манфаатларини таъ-
минлаш ҳамда ҳимоя қилиш, унинг 
жисмоний, ақлий ва маданий жиҳат-
дан тўлақонли ривожланиши учун 
энг яхши шарт-шароитларни яратиш 
давлатнинг мажбурияти этиб қатъ-
ий белгилангани катта аҳамиятга 
эгадир.  Оилаларнинг барқарорлиги, 
ота-она ва болалар ўртасидаги муно-
сабатларда ўзаро ҳурмат ва ғамхўр-
ликни таъминлаш, давлатнинг етим 
ва ота-она қарамоғидан маҳрум бўл-
ган болаларга нисбатан масъулиятни 
ўз зиммасига олиши каби қоидалар-
нинг Асосий қонунда белгиланиши 
жамият ривожида муҳим ўрин тутади.

Хулосани ҳам тезкор замоннинг 
ўзига хос талабидан келиб чиқиб 
ясамоқ мақсадга мувофиқ. Жаҳонда 
юзага келаётган тури ва шакли бис-
ёр тенденцияларга муносиб жавоб 
қайтариш, маънавий илдизларимиз-
га болта урадиган турли таҳдидлар 
олдида эсанкираб қолмаслик учун 
ҳам ИНСОН ҚАДРИ олий ўринга 
қўйилган ҳолда акс этувчи янгила-
наётган Конс титуцияни қабул қили-
шимиз керак. Тараққиётни танла-
ганларнинг онгли танлови шундай 
бўлади. Чунки у менинг, сизнинг, 
ҳаммамизнинг эртанги тақдиримиз-
ни белгилаб беради.

ЯНГИ КОНСТИТУЦИЯ:
ТАРАҚҚИЁТНИНГ ОНГЛИ ТАНЛОВИ

Мавлуда ХЎЖАЕВА,
O‘zLiDeP Сиёсий Кенгаши 

Ижроия қўмитаси раиси ўринбосари, 
Олий Мажлис Қонунчилик 

палатаси депутати

Мавлуда ХЎЖАЕВА,
O‘zLiDeP Сиёсий Кенгаши 

Ижроия қўмитаси раиси ўринбосари, 
Олий Мажлис Қонунчилик 

палатаси депутати

Илҳом БОТИРОВ,
O‘zLiDeP Самарқанд вилоят 

кенгаши раисининг 
биринчи ўринбосари

Илҳом БОТИРОВ,
O‘zLiDeP Самарқанд вилоят 

кенгаши раисининг 
биринчи ўринбосари

Хўш, шунчалик яққол кўзга 
ташланадиган қайси жиҳатлар бу, 
деган савол туғилиши табиий.

Аввалги ўзгартишларнинг де-
ярли барчаси давлат қурилиши ва 
бошқарувига, хусусан, парламент 
ва Президент фаолиятига, ҳукумат 
ишлари ва  сайлов тизимига таал-
луқли бўлган. Янги Ўзбекистон Конс-
титуциясига таклиф этилган қўшим-
чаларнинг ярмидан кўпи эса инсон 
қадрини улуғлаш ва унинг ҳуқуқла-
рини таъминлаш, эркин яшашини ка-
фолатлаш билан бевосита боғлиқли-
ги билан ажралиб туради.

Айни шу устуворликнинг дол-
зарб аҳамиятини рақамлар ми-
солида таҳлил қиладиган бўлсак, 
юқоридаги фикр янада кучлироқ 
ўз тасдиғини топиши аниқ: халқи-
мизнинг хоҳиш-истаклари негизи-
да Конституциядаги моддалар сони 
128 тадан 155 тага, нормалар со-
ни 275 тадан 434 тага ошган, мат-
ни 65 фоизга янгиланган бўлса, ана 
шу ўзгартиришларнинг 45 фоиздан 
ортиғи ижтимоий-иқтисодий соҳа-
ларга алоқадор нормалар эканли-
ги диққатга сазовор. Яъни бугунги 
ислоҳот маъмурий буйруқбозлик ва 
эскича бошқарув усулларидан бутун-
лай воз кечиб, инсон манфаатларини 
олий ўринга қўйиш га хизмат қилади-
ган яхлит тизимни яратишга қаратил-
ган.

Энди мамлакат фуқаролари дав-
латнинг турли тузилмаларидан қўрқиб 
ёки амалдорларнинг раъйи га қараб 
эмас, аксинча, фақат қонунларга ито-
ат этиб, жамиятда белгиланган тар-
тиб-қоидаларга қатъий амал қилиб 
яшайдиган даврга қадам қўйилаёт-
ганини сезиш қийин эмас. Инчунун, 
қатор қонунларда акс этган инсон 
ҳуқуқларига оид меъёрлар тўғри-
дан-тўғри Конституциянинг ўзида мус-
таҳкамланишидан кўзланган асосий 
мақсад ҳам шундан иборат.

Янгиланаётган Бош қомусимиз 
матнининг мухтасар лингвистик таҳ-
лили ҳам эзгу интилишларнинг дали-
ли ўлароқ ёруғ таассурот уйғотади, 
назаримда. Мисол учун, янгилана-

ётган Асосий қонунда “инсон” сўзи 
неча марта қўлланган деб ўйлайсиз? 
Эринмасангиз, сиз ҳам санаб кўринг. 
Бу сўз амалдаги Бош қомусдагидан 
20 маротаба кўп ишлатилган. Модо-
мики, инсон қадри нақадар юксак-
лигини аниқ ифодалаш учун шун-
га кучли эҳтиёж туғилган. Бундан 
ташқари, “халқ” сўзи 43 тадан 70 
тага, яъни икки баробардан ошиққа 
кўпайган. Амалдаги Конституцияда 
атиги бир марта ишлатилган “ёшлар” 
сўзи 6,  “аёл”, “хотин-қизлар” сўзла-
ри 3, “давлат шарт-шароит яратади” 
жумласи 10 (ҳозиргида йўқ), “қайғ-
уради” сўзи 6 маротаба қўлланган. 
“Ногиронлиги бор шахс”, “аҳолининг 
ижтимоий жиҳатдан эҳтиёжманд 
тоифалари”, “интеллектуал мулк”, 
“инклюзив таълим” деган сўз бирик-
малари эса илк бор қўшилган.

Оддий статитистика бўлиб 
кўринган рақамлар аслида Янги Ўз-
бекистонда фикрлар хилма-хиллиги 
ҳурмат қилиниши, очиқлик муҳитида 
эркин яшаш учун давлат томонидан 
шарт-шароит яратилишини ва ка-
фолатланишини англатади. Шу би-
лан бирга, бош  муддао – одамларни 
бир-биридан ажратувчи ғоялардан, 
бузғунчи иллатлардан йироқ бўлган, 
ягона халқнинг нурли келажагини 
яратишга қодир жамиятни қуришдир.

Комил инсонда Ватан битта 
бўлади. У ҳам бўлса – киндик қони 
тўкилган, ўзи ва яқинлари тинч яшаб, 
бемалол фаолият юритаётган муқад-
дас заминдир. Конституция эса олий 
юридик кучга эга ҳужжат сифатида 
ҳуқуқ ва мажбуриятларимиз ифода-
ланган олтин китобдир. 

Референдумга чиқарилаётган 
Асосий қонун лойиҳасида Ўзбекис-
тон прагматик сиёсат юритишига 
оид амалий нормалар мавжуд. Юр-
тимизни барча соҳаларда, жумла-
дан, таълим, соғлиқни сақлаш, сано-
ат, қишлоқ хўжалигида минтақанинг 
ядросига айлантириш бўйича саъй- 
ҳаракатлар мужассам.

Конституция миллати, тили, 
дини, ирқи, ижтимоий келиб чиқи-
шидан қатъи назар, барча фуқа-

роларнинг муштарак манфаат 
ва мақсадларини ифода этадиган, 
ҳар бир шахс ўзи ва фарзандлари-
нинг келажагини шу заминда кўриши 
ва қуриши учун етарли бўлган иқти-
содий, ижтимоий ва сиёсий шарт-ша-
роитларни шакллантиришга асос-
ланган ҳужжатга айланаётганидан 
нечоғли ғурурлансак, бу ифтихорни 
бошқаларга қанчалик кўп юқтирсак 
шунча кам.

Мамлакатимизда етакчи сиёсий 
куч саналган O‘zLiDeP вакили сифа-
тида эртанги тақдиримизга бевосита 
тааллуқли бўлган янги нормаларнинг 
қабул қилиниши ва ҳаётга жорий 
этилишида давлат ташкилотлари 
қаторида партиямиз электорати са-
налган тадбиркорлик субъектлари 
ҳам  масъул эканини алоҳида таъкид-
лашни истардим. Чунки Конституция 
фақат давлат органлари ёхуд давлат 
хизматчилари эмас, балки ҳамма-
мизга дахлдор олий ҳужжатдир.

Ота макон ягона, дунёда бош-
қа Ўзбекистон йўқ! Шу ерда туғил-
ганларнинг оғиру енгилида, яхши 
ва ёмон кунида ҳам Ватан туради. 
Бу туп роқда беназир аждодлари-
мизнинг мўътабар хоки ётибди. Қи-
зиғи шундаки, истиқболли лойиҳа-
лар, долзарб янгиликларни қора 
бўёқларда, негатив фонда кўраёт-
ганлар, мантиқсиз машҳурликка 
эришишга ҳаракат қилаётган айрим 
популистлар янгиланаётган Консти-
туция вақти келиб уларнинг ҳам ман-
фаатларини ҳимоя қилишини кечроқ 
бўлса-да, тушунишидан умидворман.

Ҳар қандай жараённи ёқловчи 
ёки инкор этувчилар ҳамиша бўлган. 
Боиси, азалдан ҳаётнинг ўзи шундай 
яралган. Жамиятнинг пойдеворида 
турфа фикрлар туради. Лекин юрт 
тинчлиги, халқ фаровонлиги, Ватан 
тараққиётининг ҳуқуқий негизи та-
комиллаштирилаётган пайтда барча 
бирлашиши даркор. Зотан, Консти-
туция – меники, сеники! Конституция 
– ўзимизники! Бу ҚОМУСнинг четдан 
туриб “ундай ёзилиши керак”, “бун-
дай белгиланиши лозим” дегувчи-
ларга умуман алоқаси йўқ.

ÈÍÑÎÍ ҚÀÄÐÈÄÀÍ 
ÁÀËÀÍÄ ÁÎÉËÈÊ ÉЎҚ

ВАТАНИМИЗ КОНС-
ТИТУЦИЯСИ 1992 
ЙИЛДА ҚАБУЛ ҚИЛИН-
ГАНИДАН БУЁН УНГА 
16 МАРТА ЎЗГАРТИШ 
ВА ҚЎШИМЧАЛАР 
КИРИТИЛГАН. АММО 
ТАРТИБ БЎЙИЧА ЎН 
ЕТТИНЧИ САНАЛГАН 
ҲОЗИРГИ ЯНГИЛАНИШ 
УЛАРДАН КЕСКИН 
ФАРҚ ҚИЛАДИ.

КЎЗИМ ҚАРОҒИДА ЖИЛМАЙГАН ВАТАН
ёхуд бугуннинг манзаралари ҳақида уч кузатув

Сирдарё вилояти Гулистон шаҳрида Конституция-
вий қонун лойиҳасининг мазмун-моҳиятини тушунти-
ришга қаратилган ташвиқот тадбири бўлиб ўтди.

Унда O‘zLiDeP Сиёсий Кенгаши Ижроия қўмитаси раиси Ак-
там Хаитов, партия вилоят кенгаши аппарат раҳбари Шоҳиста Бо-
зорбоева, вилоят ва шаҳар кенгаши депутатлари, Ёшлар парла-
ментининг вилоятдаги аъзолари, фаоллар, талаба-ёшлар ва ОАВ 
вакиллари иштирок этди.

O‘zLiDeP етакчиси янги таҳрирдаги Конституциямизда таъ-
лимга қаратилаётган эътибор хусусида тўхталди.

– Ҳужжатда инсон манфаати, ҳуқуқ ва эркинликларини кафо-
латлаш биринчи ўринга қўйилмоқда, – деди Шоҳиста Бозорбоева. 
– Энди халқимиз бунга референдумда ўз муносабатини билдири-
ши керак. 

***
Янгиланаётган Конституция жонажон Ўзбекистонимиз та-

раққиёти, халқимиз қадр-қимматини таъминлашда беқиёс аҳами-
ят касб этади. 

Гулистон шаҳридаги “Ишга марҳамат” моно марказида бў-
либ ўтган  конституциявий қонун лойиҳаси тарғиботи ана шундай 
умидбахш хабарлар билан бошланди. 

O‘zLiDeP раҳбари бу ердаги шароит билан танишди, таълим 
олаётган ўқувчилар билан очиқ мулоқотга қилди. 

– Конституциявий қонун лойиҳасида давлат фуқароларнинг 
бандлигини таъминлаш, уларни ишсизликдан ҳимоя қилиш, шу-
нингдек, камбағалликни қисқартириш чораларини кўриши син-
гари масъулиятни ҳам ўз зиммасига оляпти, – деди А.Хаитов. 
– Қолаверса, фуқароларнинг касбий тайёргарлиги ва қайта тай-
ёрланишини ташкил этиши ҳамда рағбатлантириши  ҳам акс эт-
тириляпти.

Бу нормалар иш билан таъминланмаган фуқароларнинг кам-
бағаллик ҳолатига тушиб қолишининг олдини олиш ёки камбағал-
лик тоифасига кириб қолган фуқароларни ундан чиқариш бўйича 
давлат томонидан тегишли чоралар кўрилишига хизмат қилади.

Элёр ЖЎРАЕВ, 
O‘zLiDeP Сирдарё вилоят кенгаши бўлим мудири

БУХОРО

Ғиждувон туман ҳокимлигининг очиқ майдонида 
O‘zLiDeP вилоят ва туман кенгашлари ташаббуси 
билан ташкил этилган эвент тадбир байрамона 
ҳамда кўтаринки руҳда ўтди. 

Унда O‘zLiDeP Сиёсий Кенгаши Ижроия қўмитаси раиси Ак-
там Хаитов, парламент қуйи палатаси ва маҳаллий кенгаш депу-
татлари, партия фаоллари, пешқадам тадбиркор ва фермерлар, 
хотин-қизлар, ёшлар ҳамда журналистлар жам бўлди.

Партия етакчиси Янги Ўзбекистонни барпо этишдек олий мақ-
сад сари қўйилган қадамлар албатта Асосий қонунимизни янгилаш 
зарурлигини тақозо этгани ва янги таҳрирдаги ҳужжатда Ўзбекис-
тон ижтимоий давлат, деган ғоя асосий мезон қилиб олинганини 
таъкидлади. 

Ҳужжатдан миллий иқтисодиёт ва тадбиркорликни ривож-
лантириш, мамлакатда инвестициявий муҳитни яхшилаш ҳамда 
мулк ҳимоясини янада кучайтиришга қаратилган нормалар жой 
олмоқда. Банк операциялари ва ҳисобварақларнинг ҳам сир ту-
тилиши кафолатланмоқда. Солиқ ва йиғимлар адолатли бўлиши, 
фуқароларнинг конституциявий ҳуқуқларини амалга оширишига 
тўсқинлик қилмаслиги мустаҳкамланмоқда.

– Тадбиркорликни бошлаганимга анча йиллар бўлди, – дей-
ди тадбиркор, туман кенгаши депутати Замира Сафарова.  – 
Бор-йўғи 2-3 киши билан фаолиятимни йўлга қўйган бўлсам, бу-
гунги кунда 45 киши ишлаётган “Ғиждувон машҳураси” хусусий 
корхонасига раҳбарлик қиляпман. Асосан қурилиш-пардозлаш 
материаллари ишлаб чиқаришга ихтисослашган тадбиркорлик 
субъектимиз фаолиятининг самараси ўлароқ – Туркия, Қирғизи-
стон, Исроил, Нидерландия сингари давлатларга экспорт маҳ-
сулотларини юборяпмиз. Мен оила аъзоларим ва жамоам би-
лан бирга референдумда иштирок этаман. Ватанимиз равнақи, 
элимиз тинчлиги ва осойишталиги, халқимиз фаровонлиги ка-
фолати бўлган янги Конституцияни ёқлаб овоз беришга барчани 
чақириб қоламан. 

Бухоро туманидаги  “Маданият Муҳаммад Исмат” фермер хў-
жалиги раҳбари, Ўзбекистон Қаҳрамони, халқ депутатлари вило-
ят кенгаши депутати Муҳаммад Аҳмедов ҳам ўзини тўла оқлаётган 
кластер тизими юртимиз аграр соҳасида пировард натижа бераёт-
ганини, бу, айниқса, пахта тўқимачилик кластерлари фаолиятида 
аниқ кўзга ташланаётганини айтиб ўтди. 

Маҳаллий санъаткорлар томонидан ижро этилган куй-қўшиқ 
ва жозибали рақслар барчага байрамона кайфият бахш этди. 

***
Ғиждувон туманидаги кўп тармоқли “Парвоз Ҳумо 

Равнақ Транс” МЧЖ 2018 йилдан бошлаб фаолиятини 
кенгайтирган ҳолда енгил саноат тармоғига сармоя 
тиккан. Тўқимачилик ва трикотаж маҳсулотлари 
ишлаб чиқаради. 

600 та иш ўрни яратган. 2022 йил давомида умумий қиймати 
85 миллион АҚШ долларига тенг маҳсулот ишлаб чиқарган. Шун-
дан 56 миллион АҚШ долларилик маҳсулот Россия Федерацияси, 
Эрон, Туркия, Хитой, Польша ва Қирғизистон каби давлатлардаги 
ҳамкорлардан тушган буюртмалар асосида экспортга чиқарилган. 
Фабриканинг тўлиқ қуввати йилига 9 400 тонна ип-калава ишлаб 
чиқаришга мўлжалланган бўлиб, ҳозирда 100 фоиз, тўла қувватда 
фаолият юритмоқда. Давлатимиз раҳбарининг шу йил 17 февраль 
куни Бухоро вилоятига ташрифидан сўнг корхона қувватини янада 
ошириш чора-тадбирини кўрмоқда.

Мазкур корхонада O‘zLiDeP Сиёсий Кенгаши Ижроия қўми-
таси раиси Актам Хаитов бошчилигида Олий Мажлис Қонунчилик 
палатаси депутатлари, партия вилоят ва туман кенгаши фаоллари 
ҳамда тўқимачилик кластери ишчи-ходимлари иштирокида янги-
ланаётган Бош қомусимиз тарғиботига бағишланган тадбир бўлиб 
ўтди. 

Мулоқот жараёнида янги таҳрирдаги Конституцияда тадбир-
кор, ишбилармон ва фермерлар учун кўплаб ҳуқуқий имкониятлар 
яратилаётгани айтилди.  

Мулоқот сўнгида корхонада фаолият олиб бораётган хо-
тин-қизлар бугунги кунда мамлакатимизда аёллар бандлигини 
таъминлаш, уларни тадбиркорлик фаолиятига кенг жалб этиш бо-
расида амалга оширилаётган ислоҳотлар самарасини ўз кундалик 
ҳаётларида кўраётганликлари ва бундан мамнун эканликларини 
билдириб, 30 апрель куни бўлиб ўтадиган умумхалқ референдуми-
га янгиланаётган Конс титуцияни тўла қўллаб-қувватлаб, овоз бе-
ришга қарор қилдилар. 

O‘zLiDeP Бухоро вилоят кенгаши
матбуот хизмати

* * * 
НАВОИЙ

Қизилтепа тумани марказидаги “Маданият” 
истироҳат боғида O‘zLiDeP фаоллари, вилоят, туман 
ва шаҳар кенгаши депутатлари ҳамда кенг жамоатчи-
лик вакиллари жам бўлиб, янгиланаётган Конститу-
циянинг мазмун-моҳияти  ва бўлажак референдумда 
аҳолининг иштироки хусусида сўз юритди. 

O‘zLiDeP Сиёсий Кенгаши Ижроия қўмитаси раиси Актам 
Хаитов ва Олий Мажлис қонунчилик палатаси депутати Акшагул 
Тўлегенова, сенатор Улуғбек Файзиев таъкидлаганидек, ўтаётган 
ҳар бир кун ўзгаришларга бой бўлмоқда. Ислоҳотлар шаҳару узоқ 
қиш лоқларимизда ҳам ўз аксини топмоқда. Бу янгиланишларга 
Ўзбекистон Либерал-демократик партияси ҳам  муносиб ҳисса 
қўшмоқда. 

– Қўлга киритилаётган муваффақиятларни барчамиз кўриб ту-
рибмиз, – деди партия лидери. – Ҳақиқатан ҳам, халқимиз ҳаётини 
тубдан яхшилаш, инсон ҳуқуқ ва эркинликлари, қонун устуворлиги 
ва ижтимоий адолатни таъминлаш, тадбиркорликни ривожланти-
риш борасида мамлакатимиз муҳим қадамларни қўймоқда. “Ин-
сон манфаатлари ҳамма нарсадан устун” деган тамойил асосида 
шакл ланган янги тизим эса ўзини тўла оқламоқда. Бу эса мустақил 
юртимизнинг бугуни ва эртасини ҳал қилувчи жараёнлар даврига 
кириб келганимизни англатиб турибди. 

Ўз навбатида, аҳоли вакиллари халқнинг турмуш тарзини яна-
да оширишга қаратилаётган бундай ўзгаришлардан мамнунликла-
рини ва референдумда янгиланаётган Конституция учун овоз бе-
ришларини билдирди. 

Хушовоз хонандалар томонидан ижро этилган тинчлик, Ватан 
ва  оилани тараннум этувчи куй-қўшиқлар йиғилганларга хуш кай-
фият бағишлади.

O‘zLiDeP Навоий вилоят кенгаши
матбуот хизмати

САМАРҚАНД
Олий Мажлис Қонунчилик палатаси депутатлари  Ғайрат Абдиев, Наврўз Риза-

ев, O‘zLiDeP Самарқанд вилоят кенгаши раисининг биринчи ўринбосари – аппарат 
раҳбари Илҳом Ботиров иштирок этган конституциявий қонун лойиҳасининг 
мазмун-моҳиятини тушунтиришга қаратилган ташвиқот тадбири Самарқанд давлат 
ветеринария медицинаси, чорвачилик ва биотехнологиялар университетида  
ўтказилди. Унда O‘zLiDeP Самарқанд вилоят кенгаши “Ёшлар қаноти” фаоллари, 
профессор-ўқитувчи ва талаба-ёшлар иштирок этди.

– Асосий қонунимизга киритилаётган барча ўзгартиш ва қўшимчаларнинг партиямиз дастурий 
мақсад-вазифаларига ҳамоҳанглиги бизни қувонтиради, шунинг баробарида янада улкан масъули-
ят юклайди, – деди депутат Наврўз Ризаев. – Хусусан, олий таълимда академик эркинлик, танлов 
асосида давлат ҳисобидан бепул олий маълумот олиш, нодавлат таълим ташкилотлари қўллаб-қув-
ватланиши тўғрисидаги қоидалар ёш авлод ҳаётини яхшилаш, уларнинг орзу-интилишларини рўёбга 
чиқаришда имконият яратади.

Тадбир якунида депутатлар, партия фаоллари иштирокчиларни 30 апрель куни бўлиб ўтадиган 
референдумда фаол иштирок этишга чақирди. Кўтаринки руҳда ўтган учрашувда вилоят маданият 
бўлими хонандалари ва ҳаваскор ёшлар Ватан, тинчлик ҳақидаги қўшиқларни ижро этди.

***
Ургут  туманидаги “Power  Thread” МЧЖда ўтган мулоқот эса “Янги Қомус 

бизнесингиз ривожини кафолатлайди”  мавзусида бўлди. Унда O‘zLiDeP  фаолла-
ри, тадбиркорлар, корхона  ишчилари иштирок этди. 

Олий Мажлис Қонунчилик  палатаси депутати Ғайрат Абдиев ва партия вилоят кенгаши бўлим 
мудири Жаҳонгир Хўжамқулов янгиланаётган қомусимизнинг мазмун-моҳияти, айниқса, унда тадбир-
корлик субъектларининг ҳуқуқий ҳимояси ва кафолатлари хусусидаги нормалар ҳақида батафсил 
маълумот беришди.

– Президентимизнинг оқилона сиёсати туфайли иқтисодий ташаббускор қатлам – тадбиркор ва 
ишбилармонлар синфи шаклланди, – деди Ғайрат Абдиев. – Уларга улкан имтиёз ва преференциялар 
берилгани, эркин фаолият юритишларини кафолатловчи қонунлар қабул қилингани соҳа тараққиёти 
учун муҳим омил бўлмоқда. Янгиланаётган Асосий қонунимизда мулкдор ва ишбилармонлар манфа-
атлари ҳимояси ҳар томонлама кафолатланаётгани бу борадаги ютуқларни янги даражага олиб чиқа-
ди.

Тадбирда сўз олганлар барчани янги Ўзбекистон тараққиёти учун бирлашишга, референдумда 
фаол қатнашишга чақирди.

O‘zLiDeP Самарқанд вилоят  кенгаши
матбуот хизмати

Äîðèëàìîí êóíëàð êàôîëàòè

ТОШКЕНТ ШАҲРИ

O‘zLiDeP Юнусобод туман кенгаши ташаббуси билан Тошкент шаҳри сайилгоҳ 
кўчаси ҳудудида очиқ осмон остида “Конституция – шаъним ва қадрим ҳимояси!” 
шиори остида ташвиқот тадбири ташкил қилинди. 

Тадбирда Олий Мажлис Қонунчилик палатаси депутатлари, Халқ депутатлари Тошкент шаҳар 
кенгаши ва туман кенгаши депутатлари, Юнусобод туман аҳолиси, тадбиркорлар, партия фаоллари 
иштирок этди. Тадбирда Асосий қонунимизга критилаётган ўзгартишлар ва уларнинг моҳияти тўғри-
сида  фикр  билдирилди.

***
Шунингдек, O‘zLiDeP Олмазор туман кенгаши томонидан ўтказилган “Конституция ўзимизники” 

 шиори остидаги ташвиқот тадбирида ҳам депутатлар, партия фаоллари, тадбиркорлар, фахрийлар, 
ёшлар сўзга чиқиб, барчани рефрендумда фаол иштирок этишга даъват этди.

O‘zLiDeP  Тошкент шаҳри кенгаши 
матбуот хизмати 

ЖИЗЗАХ

Абдулла Қодирий номидаги Жиззах давлат педагогика университетининг математика ва физика 
факультетида ҳам тарғибот тадбири бўлиб ўтди.  

Унда Олий Мажлис Қонунчилик палатаси депутати Феруза Ниғматова, маҳаллий кенгаш депу-
татлари, партия фаоллари ҳамда университет профессор-ўқитувчилари ва талаба-ёшлар  иштирок 
этди.

Тадбирда сўз олганлар таъкидлаганидек, янгиланаётган Конституциямизда таълим олиш ҳуқуқи 
ва имконияти кенгайтирилади, ўқитувчилар конституциявий мақомга эга бўлади. Бу эса таълим соҳа-
сида сўнгги йилларда амалга оширилаётган ислоҳотларнинг узвийлигини таъминлайди.

Тадбир сўнгида таниқли санъаткорлар иштирокидаги концерт дастури барчага байрамона кай-
фият улашди.

Сирожиддин АҲМАТОВ,
O‘zLiDeP Жиззах вилоят кенгаши 

ёшлар ва бизнес тузилмалари билан ишлаш бўлими мудири

***
O‘zLiDeP Шароф Рашидов туман кенгаши ҳамда халқ депутатлари туман кенгашидаги O‘zLiDeP  

депутатлик гуруҳи аъзолари – Ғанишер Аввалбоев ва Нигора Асқарова ташаббуси билан “Нурафшон” 
маҳалла фуқаролар  йиғини ҳудудидаги 24-умумтаълим мактабида “Фаровон ҳаёт учун ижтимоий 
давлат керак” деб номланган тадбир байрамона руҳда ўтганлиги билан кўпчиликда катта таассурот 
қолдирди.

*** 
Шунингдек, O‘zLiDeP Ғаллаорол туман кенгаши аъзоси, “Бахт” маҳалласи ёшлар етакчиси, “Фи-

дойи ёшлар етакчиси” республика кўрик-танлови ғолиби Бобур Нажмиддиновнинг ғаллаороллик 
ёшларни 30 апрель куни бўлиб ўтадиган референдумда фаол иштирок этишга чорлови эса йиғилган 
кўплаб йигит-қизлар томонидан олқишлар билан қарши олинди.

ҚОНУН ВА ИЖРО

Мавлуда ИБРАГИМОВА,
Олий Мажлис Қонунчилик 

палатаси депутати, 
O‘zLiDeP фракцияси аъзоси

Мавлуда ИБРАГИМОВА,
Олий Мажлис Қонунчилик 

палатаси депутати, 
O‘zLiDeP фракцияси аъзоси

Комилжон РЎЗИЕВ, 
Осиё-Океания Кураш 

Конфедерацияси президенти, 
хусусий тадбиркор, 

O’zLiDeP фаоли

Шу маънода “Тиббиёт ходими-
нинг қонуний тиббий фаолиятига 
тўсқинлик қилганлик учун жавоб-
гарлик белгиланиши муносаба-
ти билан Ўзбекистон Республи-
касининг маъмурий жавобгарлик 
тўғрисидаги кодексига қўшимча-
лар киритиш ҳақида”ги Ўзбекис-
тон Республикасининг қонуни қа-
бул қилинганлиги айни муддао 
бўлди. Президентимиз томонидан 
2023 йил 27 март куни имзоланган  
мазкур қонуннинг қабул қилиниши 
тиббиёт ходимлари ҳуқуқларини 
ҳимоя қилиш ва уларнинг касбий 
фаолиятига турлича аралашувлар-
нинг олдини олишга, шифокорлик-
нинг мақоми ҳамда нуфузини оши-
ришга, фуқароларга ўз вақтида ва 
сифатли тиббий ёрдам кўрсатили-
шига хизмат қилади. Бунга шак-
шубҳа йўқ. Чунки мамлакатимизда 
кейинги йилларда тиббиёт соҳаси-
да жуда кенг кўламда ислоҳотлар 
амалга оширилмоқда.

Биргина энг чекка ва олис 
қиш лоқлардаги оилавий шифо-

хоналарнинг замонавий тиббий 
жиҳозлар билан таъминланаёт-
гани, малакали врачларнинг олис 
ҳудудларга бориб ишлаши учун за-
рур қулайликлар яратиб берилёт-
гани, қолаверса, мураккаб жар-
роҳлик амалиётлари бугунги кунда 
вилоят ва баъзи туман марказ-
ларида ўтказилаётгани сўзимиз-
га аниқ мисол бўла олади. Шуни 
алоҳида эътироф этишни истар-
димки, мамлакатимизда соғлиқ-
ни сақлаш тизимини тубдан ислоҳ 
қилиш, уни ривожлантиришни янги 
босқичга олиб чиқиш давлат сиё-
сатининг устувор йўналишига ай-
ланди. Бирламчи тиббий-санита-
рия ёрдамини, шошилинч тиббий 
ёрдамни ва ихтисослаштирилган 
тиббий хизматлар тармоғини ўз 

ичига олувчи уч босқичли миллий 
тиббиёт модели яратилди, аҳолига 
кўрсатилаётган тиббий хизматлар 
самарадорлигини, сифатини ва 
қулайлигини ошириш таъминлан-
моқда. 

Тиббиёт соҳасида ана шун-
дай кенг кўламли саъй-ҳаракат-
лар амалга оширилаётган бир 
пайтда шифокорларнинг қонуний 
фаолиятига тўсқинлик қилиш ҳо-
латларининг учраб туриши жуда 
ачинарли ҳолдир. Яна бир му-
аммо шундаки, Ўзбекистон Рес-
публикасининг Маъмурий жа-
вобгарлик тўғрисидаги амалдаги 
кодексида хизмат вазифаларини 
бажараётган тиббиёт ходимла-
рига нисбатан қонунга хилоф ра-
вишда турли шаклларда таъсир 

ўтказганлик, шунингдек, шифо-
корнинг тиббий ёрдам кўрсатиш 
билан боғлиқ қонуний тиббий 
фаолиятига тўсқинлик қилган-
лик учун тўғридан-тўғри маъму-
рий жавобгарлик белгиланмаган. 
Шу муносабат билан Ўзбекистон 
Республикасининг Маъмурий жа-
вобгарлик тўғрисидаги кодек-
си тиббиёт ходимининг қонуний 
тиббий фаолиятига тўсқинлик 
қилганлик учун жавобгарлик бел-
гиловчи янги модда билан тўлди-
рилгани айни вақтида кўрилган 
тўғри чора бўлди. Яъни мазкур 
кодексга қўшилган 19(77)-модда-
да тиббиёт ходимининг қонуний 
тиббий фаолиятига тўсқинлик қи-
лиш ёки шу мақсадда тиббиёт хо-
димига қонунга хилоф равишда 
ҳар қандай шаклда таъсир ўтка-
зиш фуқароларга базавий ҳисоб-
лаш миқдорининг беш баравари-
дан етти бараваригача, мансабдор 
шахсларга эса — етти баравари-
дан ўн бараваригача миқдорда 
жарима солишга ёки ўн беш сутка-
гача муддатга маъмурий қамоққа 
олишга сабаб бўлади. 

Очиғини айтганда, бундай қо-
нуннинг қабул қилинишини давр-
нинг ўзи тақозо этаётганди. Ахир 
ўйлаб кўринг: тиббий ёрдамга 
муҳтож, ўлим билан олишиб ётган 
инсонга ёрдам бераётган шифо-
корга тажовуз қилиш инсофдан-
ми? Халқимизда яхшиликка ях-
шилик билан жавоб бериш керак, 
деган ажойиб нақл бор. Шундай 
экан, жонкуяр тиббиёт ходим-
ларининг фаолияти қонун билан 
ҳимояланиши ҳамда бу шарафли 
касб эгаларига кўрсатилган катта 
эътибор соҳа ривожи йўлида олиб 
борилаётган ислоҳотларнинг асо-
сини ташкил этади.

ХИЗМАТГА ТУҲМАТ 
БЎЛМАСЛИГИ КЕРАК

ТАДБИРКОРЛИК 
ФАОЛИЯТИ 
КАФОЛАТЛАНЯПТИ

Эслайлик, аҳволи оғир-
лашган беморларга  бемин-
нат тиббий ёрдам кўрса-
тишга чоғланган  
шифокорларни айрим 
калтабин, худбин кимсалар 
қай тарзда ҳақорат қилга-
нини, ҳатто шафқатсиз 
тарзда калтаклашганини 
ижтимоий тармоқларда 
ҳаммамиз кўрдик. Ва бир 
овоздан қораладик, лекин 
бу каби қилмишлар учун 
айбдорларга ҳуқуқий жазо 
қўллашга келганда қонун-
ларимизда тиббиёт ходим-
ларини ҳимоя қилиш бора-
сида ҳали анча 
чалкаш ликлар борлиги аён 
бўлиб қолди. 

Шиддат билан ўзгараётган 
дунёда рўй бераётган геоси-
ёсий вазиятлар, энг аввало, 
мамлакатимизни келгуси 
беш йилда ривожлантиришга 
қаратилган Янги Ўзбекистон 
Тараққиёт стратегияси ва 
унда белгиланган мақсад-
ларни амалга ошириш учун 
нафақат қонунларимиз 
мустаҳкамланиши, балки 
Конституциямизда ҳам инсон 
шаъни, унинг қадр-қиммати-
ни юксалтиришга қаратилган 
нормаларни янада такомил-
лаштириб, бугунги кун талаб-
ларига мослаштириш лозим 
бўлади.

Янгиланаётган Конституциямиз 
жадал суръатларда ривожланиб, аҳо-
ли сони жиҳатдан ўсиб бораётган Ян-
ги Ўзбекистоннинг барча ижтимоий 
ва сиёсий жиҳатларини тўлиқ қамраб 
олиши, ҳар бир соҳани яхшилашга 
қаратилган чора-тадбирларнинг бел-
гиланиши, айниқса, инсон қадрининг 
биринчи ўринга қўйилиши, шулар би-
лан бир қаторда тадбиркорлик фа-
олияти кафолатларини кучайтириш, 
бозор муносабатларини ривожлан-
тириш, ҳалол рақобат учун шарт-ша-
роит яратиш, қулай инвести циявий 
ва ишбилармонлик муҳитини таъмин-
лаш, адолатли солиқ тизимини йўл-
га қў йиш, монополистик фаолиятни 
чеклаш орқали том маънода эркин 
бозор иқтисодиётини шакллантириш 
учун барқарор асос яратиш кўзда ту-
тилгани билан ҳам аҳамиятлидир.

Амалдаги Асосий қонунимиз қа-
бул қилинганидан буён унга киритил-
ган 15 дан ортиқ ўзгартиш ва қўшимча-
ларнинг аксарияти давлат қурилиши 
ва бошқарувига, хусусан парламент, 
президент, ҳукумат, сайлов тизими 
ва ҳоказоларни назарда тутган бўлса, 
янги таҳрирдаги Конституцияга кири-
тилган ўзгартиш ва қўшимчаларнинг 
ярмидан кўпи айнан инсон ҳуқуқлари 
билан боғлиқлиги, унинг 45 фоиздан 
ортиғи ижтимоий-иқтисодий соҳа-
ларга алоқадор нормалар эканлигини 
алоҳида таъкидлаш жоиз.

Эътиборлиси, лойиҳада инсон 
ҳуқуқ ва эркинликларини таъминлаш 
кафолатлари сезиларли даражада 
мустаҳкамланаётганини кўришимиз 
мумкин. Хусусан, лойиҳанинг 27-мод-
дасида ҳеч ким қонунга асосланма-
ган ҳолда ҳибсга олиниши, ушлаб ту-
рилиши, қамоққа олиниши, қамоқда 
сақланиши ёки унинг озодлиги бошқа-
ча тарзда чекланиши мумкин эмасли-
ги, ҳибсга олишга, қамоққа олишга ва 
қамоқда сақлашга фақат суднинг қа-
рорига кўра йўл қўйилиши, шахс суд-
нинг қарорисиз қирқ саккиз соатдан 
ортиқ муддат ушлаб турилиши мумкин 
эмаслиги, шахсни ушлаш чоғида унга 
тушунарли тилда унинг ҳуқуқлари ва 
ушлаб турилиши асослари тушунтири-
лиши кераклиги белгиланмоқда.

Инсон ҳуқуқларини суд орқали 
ҳимоя қилиш бўйича муҳим институт-
лардан бири “Хабеас корпус акти” – 

шахснинг эркинлигини чеклаш билан 
боғлиқ ҳар қандай ҳаракат фақатги-
на суд қарори асосида амалга оши-
рилиши шартлигини назарда тутади. 
Ушбу қоида шахсий эркинлик дахл-
сизлигини кафолатлаб, тергов орган-
лари томонидан инсонларни ноқо-
нуний ҳибсга олиш, асоссиз қамоққа 
олиш ва сақлашга йўл қўймасликка 
қаратилганини аудиторияга етказиш, 
шахснинг суд қарорисиз 48 соатдан 
кўп муддат ушлаб турилиши мумкин 
эмаслиги белгиланмоқда. Мазкур 
қоида биринчи навбатда шахснинг 
асоссиз ва аниқ муддатсиз ҳибсга 
олинишига йўл қўймаслик талабини 
қатъий белгилаш билан бирга, ушбу 
кафолат орқали озодлиги чекланган 
шахсга реал 48 соат ичида яқин қа-
риндошларига, адвокатига телефон 
қилиб, қаерда сақланаётганини, ҳола-
ти қандай эканини билдириш имкони-
ятини таъминлайди.

Шунингдек, лойиҳанинг 133-мод-
даси иккинчи қисмида фуқаролар ва 
юридик шахслар, агар суд орқали ҳи-
моя қилишнинг бошқа барча восита-
ларидан фойдаланиб бўлинган бўлса, 
судда кўриб чиқилиши тугалланган 
муайян ишда суд томонидан ўзига 
нисбатан қўлланган қонуннинг Конс-
титуцияга мувофиқлиги тўғрисидаги 
шикоят билан Ўзбекистон Республи-
каси Конституциявий судига муро-
жаат қилишга ҳақли экани белгилан-
моқда.

Ушбу норма билан юридик ва 
жисмоний шахсларга суд томонидан 
қўлланган қонуннинг Конституцияга 
мувофиқлигини текшириш ҳақидаги 
шикоят билан Конституциявий суд-
га мурожаат этиш ҳуқуқи мустаҳкам-
ланмоқда. Унга мувофиқ агарда би-
рор-бир фуқаро ёки юридик шахс 
уларга оид суд иши маъмурий, жи-
ноий, иқтисодий ёки фуқаролик су-
дида кўрилиб, ишни судда кўриш жа-
раёнида уларнинг конституциявий 
ҳуқуқлари ва эркинликлари бузилган, 
шунингдек, судда кўрилиши тугаллан-
ган муайян ишни ҳал этишда Асосий 
қонунга мувофиқ келмайдиган қонун 
нормаси қўлланган деб ҳисобласа-
лар, судда ҳимоя қилишнинг барча 
бошқа воситаларидан фойдаланиб 
бўлингандан сўнг қўлланган амалдаги 
қонунни Конституцияга мувофиқлиги-
ни текшириш тўғрисида шикоят билан 
Конституциявий судга мурожаат қи-
лиш имкониятини яратиш назарда ту-
тилмоқда.

Хулоса қилиб айтганда, халқнинг 
фикрлари асосида сайқалланган, нор-
малари халқнинг ҳақиқий хоҳиш-ис-
таги, иродаси, руҳияти ва тафаккури 
билан бойитилган янги мустақил жа-
миятимизнинг янгиланаётган Бош қо-
нунини ҳар қандай шахс “Бу – менинг 
Конституциям”, деб баралла айта ола-
ди. Негаки, унда барча тоифаларнинг, 
хусусан, ёшлар, аёллар, ногиронлиги 
бўлган шахслар, ўқитувчилар, ҳат-
то жиноят содир этган шахсларнинг 
ҳуқуқ ва манфаатлари акс этмоқда.

Сарвар СОЛИЕВ,
Зангиота туманлараро 

иқтисодий судининг раиси

ЭЪТИРОФ

Мамлакатимизда Учин-
чи Ренессанс пойдеворига 
тамал тоши қўйилаётган 
бугунги кунда турли ёшда-
ги ва касбдаги ҳамюртла-
римизнинг бутун 
диққат-эътибори юртимиз-
да кечаётган навбатдаги 
муҳим сиёсий жараён – 
янги таҳрирдаги Ўзбекис-
тон Республикаси Консти-
туцияси лойиҳаси бўйича 
ўтказиладиган референ-
думга қаратилганлиги 
бежиз эмас. 

Ушбу лойиҳанинг умумхалқ 
муҳокамаси давомида ҳамюртла-
римиздан уларнинг хоҳиш-ирода-
си билдирилган 220 мингдан ортиқ 
ўринли таклиф ва қўшимчалар ил-
гари сурилгани эса Ўзбекистондаги 
турли миллат ва элат вакиллари ўз-
лари умргузаронлик қилаётган бе-
поён Ватан, унинг бугунги ва эртанги 
кунига бефарқ эмасликларини, зо-
тан, мамлакат ривожи ва истиқболи 
ҳамюртларимиз ва улар фарзандла-
рининг манфаатлари ва ҳимояси би-
лан муштарак эканлигини кўрсатиб 
турибди.

Кейинги йилларда, масалан, 
мен туғилиб ўсган Бухоро вило-
ятининг Қоракўл туманида қан-

дай қувонарли туб ўзгаришлар 
рўй берган бўлса, барчасида, ҳеч 
шубҳасиз, маҳаллий тадбиркор-
ларнинг муносиб ҳиссаси бор. Қо-
нун лойиҳаси муҳокамаси даврида 
улар томонидан билдирилган ёки 

дил тубида анчадан бери ташвиш-
га солиб келаётган қатор таклиф 
ва мулоҳазалар янгиланаётган 
Конституция нормаларида, бир қа-
тор боб, бўлим ва моддаларда ўз 
аксини топаётганидан улар бугун 

ниҳоятда мамнун. Сабаби эса аён, 
барча соҳалар ва тармоқлар қато-
ри юртимизда эндиликда кичик ва 
ўрта бизнес ҳамда хусусий тадбир-
корлик вакилларининг ҳам йўлла-
ри ойдин, бугуни ва эртаси порлоқ, 
юзи ёруғдир. Бахтимиз қомуси ша-
рофати уларнинг ярқираган пешо-
насида толе офтоби янглиғ нурла-
ниб турибди. 

Дарҳақиқат, қонун лойиҳасида 
давлатнинг бозор муносабатларини 
ривожлантириш, қулай инвестици-
явий ва ишбилармонлик муҳитини 
таъминлаш, ҳалол рақобат учун за-
рур шарт-шароитлар яратиши бўйи-
ча мажбуриятлар белгиланган. Шу 
тариқа барча мулк шаклларининг 
тенг ҳуқуқлилиги, тадбиркорларнинг 
қонунчиликка мувофиқ ҳар қандай 
фаолиятни мустақил танлаши ва 
амалга оширишга ҳақли эканлиги 
кафолатланяпти. Мол-мулк, уй-жой 
дахлсизлиги масаласининг Бош қо-
мусимизда белгиланаётгани тадбир-
корлар учун айни муддаодир. Чунки 
мол-мулк дахлсизлигининг юксак 
даражада кафолатланиши ишбилар-
монлик ва инвестициявий фаоллик-
ни рағбатлантиради.

Ўйлайманки, умумхалқ рефе-
рендумида фаол иштирок этиб, ўз 
фуқаролик позициямизни намо-
ён этишимиз, бу бизга янада улкан 
масъулият юклайди. 

ИНСОН ҲУҚУҚИ ВА 
ЭРКИНЛИГИ
БИРИНЧИ ЎРИНДА

Қарши давлат университети академик 
лицейида “Янги Ўзбекистон Конституцияси – 
менинг Конституциям” шиори остида Асосий 
қонунга киритилаётган ўзгартиришлар бўйича 
бўлиб ўтадиган референдум тарғиботига 
бағишланган тадбир бўлиб ўтди. 

Унда академик лицей директори, халқ депутатлари 
Қашқадарё вилоят кенгаши депутати Исмигул Хушмуро-
дова, O‘zLiDeP Қашқадарё вилоят кенгаши раиси ўрин-
босари Тоҳир Қурбонов ва бошқалар сўзга чиқиб, янги-
ланаётган Бош қомусимизда ёшларнинг шахсий, сиёсий, 
иқтисодий, ижтимоий, маданий, экологик ҳуқуқлари ҳи-
моя қилинишини таъминлаш, жамият ва давлат ҳаётида 
фаол иштирок этишини рағбатлантириш, уларнинг маъна-
вий, интеллектуал, ижодий, жисмоний ва ахлоқий жиҳат-
дан ривожланиши, ҳуқуқларини амалга ошириши учун 
шарт-шароитларни яратиш мажбуриятини давлат ўз зим-
масига олиши ёшларнинг ҳаётда ўзларини тўлақонли на-
моён этиш лари учун улкан имконият эканлигини алоҳида 
таъкидлашди.  

– Конституция лойиҳаси партиямиз дастурий мақ-
садларига ҳамоҳанглиги, электоратимизнинг хоҳиш- 
иродасини тўла ифода этиши, ватандошларимиз қал-
бидаги орзу-истакларни рўёбга чиқаришга қаратилгани 
боис чин маънода халқ Конституцияси деб аталаётгани 
бежиз эмас, – деди O‘zLiDeP вилоят кенгаши “Аёллар 
қаноти” фаоли Забаржад Қаҳҳорова. – Қонун лойиҳа-
сининг бир қатор моддаларида мамлакатимизда ҳар ким 
таълим олиш ҳуқуқига эга эканлиги, давлат узлуксиз 
таълим тизими унинг ҳар хил турлари ва шакллари, дав-
лат ва нодавлат таълим ташкилотлари ривожланишини 

таъминлаш бўйича аниқ нормалар белгилаб берилган. 
Олий таълим ташкилотлари қонунга мувофиқ академик 
эркинлик, ўзини ўзи бошқариш, тадқиқотлар ўтказиш ва 
ўқитиш эркинлиги ҳуқуқига эга эканлиги асослаб берил-
гани иқтидоримизни тўлақонли намоён этишимиз учун 
улкан имкониятдир.  

Учрашувда сўз олган партия фаоллари, ўқитувчи ва 

ўқувчилар Бош қомусимизга киритиладиган жамики ўз-
гартиришлар инсон қадрини юксалтиришга қаратилгани, 
Ўзбекистонда кечаётган ислоҳотлар моҳиятини белгилов-
чи “Инсон қадри учун” улуғвор ғояси мужассам эканини  
таъкидлашиб, бўлажак референдумда барчани фаол қат-
нашишга чақиришди.

30 АПРЕЛНИ ИНТИҚ 
КУТЯПМИЗ!

O‘zLiDeP Китоб туман кенгаши ташаббуси билан 
Конституциявий қонун лойиҳаси ташвиқотига бағиш-
ланган “Менинг Конституциям – менинг келажагим!” 
шиори остида қатор  тадбирлар ўтказилди. 

Тумандаги  Панжи ва Қўшдарё маҳаллаларида бўлиб 
ўтган давра суҳбатларида Олий Мажлис Қонунчилик па-
латаси депутати Қаҳрамон Эргашев иштирок этиб, янги 
таҳрирдаги Бош қомусимизнинг аҳамияти, халқимиз тур-
муш тарзи, бир сўз билан айтганда, инсон қадрини юксал-
тиришга хизмат қилиши ҳақида батафсил сўзлаб берди.   

– Янгиланаётган Конституциянинг 46-моддасида қо-
нунда белгиланган пенсиялар, нафақалар ва бошқа тур-
даги ижтимоий ёрдамнинг миқдорлари расман белгилан-
ган энг кам истеъмол харажатларидан оз бўлиши мумкин 
эмаслиги кўрсатиляпти, –  деди фахрий Ғулом Узоқов. – 
Биз, кексаларнинг  давлатимиз ғамхўрлигида, фарзанду 
набиралар ардоғида шодумон умргузаронлик  қилишимиз 
учун Асосий қонунимиз мустаҳкам пойдевор бўлаётгани-
дан мамнунмиз. Нуронийларини эъзозлаган, дуосини ол-
ган юрт доимо гуллаб-яшнайди. Ишонтириб айтаманки, ки-
тоблик барча фахрийлар, кексалар 30 апрель куни бўлиб 
ўтадиган референдумда фаол иштирок этиб, бу муҳим сиё-
сий жараёнга бефарқ эмасликларини амалда намоён этиб, 
ижтимоий давлатнинг ҳуқуқий асосларини яратиш учун 
овоз берадилар.   

Сайфулла ИКРОМОВ,
“ХХI asr” мухбири 

Ёшлар учун ёруғ йўллар очиляпти

ЭКОТАДБИР САВОБ

Сардор МУСТАФОЕВ
Озод РАЖАБОВ 

Фаррух ЖАББОРОВ
 Нурхон ЭЛМИРЗАЕВА

Кўнгил безовталигининг 
асосий сабаби…

Фармон ТОШЕВ,
Ўзбекистонда хизмат кўрсатган 
журналист

ҲАЁТ ҲАҚИҚАТЛАРИ

* * *
Яқинда матбуотда Амир Олимхоннинг жуда 

исрофли тўйларни тартибга олиш тўғрисидаги фар-
мони (1919 йил) ҳақида мақола берилди. Маҳмудхў-
жа Беҳбудий ҳам шу мазмунда ўз даврида бир неча 
оғриқли фикрлар айтган. Демак, бу иллат бу куннинг 
натижаси эмас, унга қарши кураш ҳам шунга яраша 
бўлмоғи лозим.

* * *
Яхши гапиришни яхши ўргандик, ҳатто қойилла-

тиб қўйдик, энди, назаримда, бир-биримизни эши-
тишни ҳам ўзлаштиришимиз керакка ўхшайди. 

* * *
Истакнинг шуниси яхшики, одамни ҳаракатга ун-

дайди. Ёмон томони шундаки, гоҳида қинғир йўлга 
ҳам бошлайди ва манфаатни кўзлаган истакни тўхта-
тиш мушкул бўлади.

* * *
Бировни ёмон кўришни нафратга айланти-

ришдан тийилинг, нафрат барча яхши фазилатла-
рингизга барҳам беради. Нафратдан тийилмаслик 
жоҳилликдир.

* * *
Улуғ авлод ёки силсиланинг вакилиман, деб асло 

гердайманг. Уларга муносиб эканлигингизни атроф-
дагилар баҳолайди.

* * *
Яшашим, ўқишим, ўсишим учун ҳамма  шароит 

ва имконият бор, мен бахтлиман, деган завққа 
берилманг, одамнинг қадри унинг машаққатларни 
енгишига, сабот ва матонатига қараб, қолаверса, 
яратилган шароитдан фойдаланишига қараб ўл-
чанади.

* * *
Дунёдаги энг гўзал ва оқила қизга уйландим, жу-

да бахтлиман, деб ҳовлиқманг, бахт бу – аёлингиз би-
лан кечган умрингиздаги тотувлик, аёл зотига кўрсат-
ган меҳру муҳаббатингиз билан ўлчанади.

* * *
Фарзандларим яхши ўқиди, яхши ишларга жой-

лашди, деб қувонманг, бу меҳнатингизга ўғил-қизла-
рингизнинг одамларга қилган хизмати, олган олқиш-
лари мезон бўлади.

* * *
Бир ерда фалон йил ишладим, ҳалол хизмат 

қилдим, кўп шогирдларим бор, деб мақтанманг. 
Қадр-қимматингиз ишлаган йилга эмас, жамоага кўр-
сатган ибрат ва шогирдларнинг сизни тан олиши би-
лан ўлчанади.

* * *
Ҳамма мени ёқтиряпти, деган фикрга борманг. 

Ҳаммага бир хилда ёқаман, деган киши ҳеч нарсага 
эриша олмайди, чунки унда қатъият бўлмайди.

* * *
Сиздан кейинги авлод вакиллари Сизнинг қо-

лоқлигингизга киноя қилса, хафа бўлманг, авлодлар 
 дунёқараши ўртасидаги тафовут бўлган ва бўлади, 
улар ибрат оладиган ишларни қилишга интилинг.

* * *
Қариганда қабристондан жой олиб қўйганингиз 

билан мақтанманг, ҳар бандага пешонасига ёзилган 
жой насиб этади.

* * *
Дунёдан ўтганлар шаънига ёмон гапиришмай-

ди, деган ақидага кўп ҳам ишонманг, Сизнинг шаъ-
нингизга ёмон сўз айтишмаса-да, фарзандларин-

гизга уларнинг кимнинг боласи эканини эслатиб 
туришади.

* * *
Ҳангоматалабнинг кўпайгани – ахлоқнинг сусай-

гани.

* * *
Агар обрўли сулола вакили бўлсангиз, битта гу-

ноҳингиз ўн баравар кўп ҳисобланади. 

* * *
Йиғи кўнгилни енгиллаштиради, аммо муаммони 

эмас.

* * *
Нафснинг ҳузури таомни кўрганда ва егандадир, 

оқибати эса ана шу истеъмолни ҳазм қила олмаслик-
дадир. 

* * *
Одамнинг руҳини емирадиган ҳолат, энг авва-

ло, ғийбат ва ўзганинг молига кўз олайтириш, кейин 
эса кибру ҳаво, ортиқча мол йиғишга ружу қўйиш, 
охиратини ўйламаслик ва энг сўнггиси умидсизлик-
дир. 

* * *
Биз ўлишдан эмас, Оллоҳнинг ҳузурига гуноҳла-

римиз билан боришдан қўрқайлик. 

* * *
Ҳаётда инсон учун энг керак хислат ҳар нарса-

да ҳам парҳез ва меъёрни сақлай билиш экан. Парҳез 
емаслик эмас, кам ейишдир. Меъёр демаслик эмас, 
кам дейишдир, бир нарсани қилмаслик эмас, кам қи-
лишдир. Фақат илм ва ибрат олишда бу икки нарса 
шарт эмас экан.

* * *
Табиийки, инсон борлиқдаги ягона онгли махлуқ, 

аммо у бошқа жонзотлар ҳаракати ва ҳаёт тарзидан 
албатта сабоқ олиши лозим. 

* * *
Энг катта хатомиз бир-биримизнинг хатомиздан 

сабоқ олишга иштиёқ топа олмаётганимиздир. 

* * *
Бировни эшита олиш сабрнинг энг улуғидир. 

* * *
Сабрсизликнинг энг яхшиси ва фойдалиси китоб 

ўқишга шошилишдир.

* * *
Уста Тош бобо раҳматли “Поезднинг олдинги 

ғилдираги қаерга юрса, қолганлари ҳам ўшанинг ке-
тидан боради”, дерди. У киши темирйўлчи эдилар.

* * *
Бировнинг дардига қўлни иситиб олиш номард-

ликдан бошқа нарса эмас. Бу ўзганинг дардидан пул 
қилишга уринаётганларга ҳам тегишли.

* * *
Жамият қонунлари инсоният томонидан яратил-

ган, аммо ҳеч ким уни ўзига мослай олмайди.

* * *
Ҳақиқат ҳамма вақт ҳам адолат бўлавермайди. 

Адолат ўлчов эмас, томонлар манфаатининг мос ке-
лишидир. Адолатнинг мезони бараварликдир.

* * *
Муаллимни ўз вазифасидан бошқа ишларга жалб 

қилмаслик жуда керак тадбир. Бу борада қоидани 
буз ганларни аямаслик керак. Аммо уларнинг ораси-
даги ҳашар, пул йиғиш, тадбирбозлик ва дарс бериш 
ўрнига хизмат қилишга иштиёқманд айрим ўртамиёна 
ўқитувчиларни ҳам “тарбиялаш” зарур. 

* * *
Назаримда, айрим раҳбарлар обрўсининг тўки-

лиши битта хатосини тан олиб, тўғрилаш ўрнига ўзи-
ни оқлаш йўлида қилган хатоларидан келиб чиқяпти. 

* * *
Қилча ҳақиқат ҳам дунёни ушлаб тура олади. Би-

нобарин, бир томчи адоват ҳам дунёни буза олади. 

* * *
Кўнгил безовталигининг асосий сабаби – унинг 

доимо дўсти (Раҳмон) ва душмани (Шайтон) билан 
ҳам биргалигида. Хаёлимизда ҳар лаҳзада улар-
нинг қайси бири устунлик қилиши кафолатланма-
ган.

 * * *
Антиқа ва ўзгармайдиган қоида: оёқ қаерга қа-

дам босмасин, унга барибир бош жавоб беради.

ФАРМОН ТОШЕВ ТИНИБ-ТИНЧИ-
МАС ИЖОДКОР. ЎЗИНИ КЎРМАГАН 
БЎЛСАНГИЗ ҲАМ, КУНДА-КУНОРА ҲА-
ЛИ ГАЗЕТА-ЖУРНАЛДА СЎЗИНИ ЁКИ 
ТЕЛЕКАНАЛЛАРДА ЮЗИНИ КЎРАСИЗ. 
ШЕЪРИЙ, ПУБЛИЦИСТИК ВА НАСРИЙ 
КИТОБЛАРИ ЙИГИРМАДАН ОРТИҚ. 
ЎЗБЕКИСТОН ЁЗУВЧИЛАР УЮШМАСИ 
АЪЗОСИ. ЎЗБЕКИСТОНДА ХИЗМАТ 
КЎРСАТГАН ЖУРНАЛИСТ. ОЛИЙ 
МАЖЛИС СЕНАТИ АЪЗОСИ.

ФАРМОН ТОШЕВ ЮГУРИК ТАФАК-
КУР ЭГАСИ. ҲАЁТНИ МУДОМ КУЗАТАДИ. 
ХУЛОСА ЧИҚАРАДИ. АНГЛАГАНЛАРИНИ 
БОШҚАЛАРГА ҲАМ УЛАШАДИ. МАНА ШУ 
ИСТАК УНИ ТИНИБ-ТИНЧИМАСЛИККА 
УНДАЙДИ. КУЙДИ-ПИШДИЛИГИ ШУН-
ДАН. БУГУН УСТОЗ ИЖОДКОРНИНГ 
БЕДОР ЎЙ-ФИКРЛАРИДАН СИЗ, ГАЗЕТ-
ХОНЛАРГА ҲАМ ИЛИНМОҚДАМИЗ.

Сўз билан ифодалай олмаган воқеа-
ларни, ҳолатларни фоторассом сурат-
ларга муҳрлайди ва акс эттиради. Улар 
бизга тилсиз дунё воқеалари, янги 
кашфиётлар, миллий қадрият лар ҳамда 
табиат манзаралари ҳақида сўзлайди.

Яқинда Тошкент фотосуратлар уйида эшитишида нуқ-
сони бўлган ёшлар учун мўлжалланган махсус фотография 
курси битирувчиларининг фотокўргазмаси бўлиб ўтди. 
Тадбирни Бадиий ижодкорлар уюшмаси фоторассомлар 
шўъбаси раиси Рустам Шарипов очди ҳамда битирувчи-
ларга омад тилади. 

Лойиҳа муаллифи Ҳусниддин Атонинг айтишича, дарс-
лар  мутлақо бепул. Ўқувчилар бир ярим йил давомида бу 
нозик соҳани ўрганади.  2021 йилдан бери бу машаққат-
ли вазифани унинг ўзи мустақил ташкил қилиб келмоқда. 
2022 йил сентябрдан эса АҚШ давлат департаменти Таъ-
лим ва маданият масалалари бюроси Меридиан халқаро 
маркази кўмаги  ҳамда  Ўзбекистон Бадиий Академияси-
нинг қўллаб-қувватлаши туфайли талабаларга сабоқ бе-
риляпти. Ушбу кўргазмада фотосуратчиларнинг юздан ор-
тиқ ижодий ишлари намойиш этилиб, иқтидорли ёшлардан 
тўққиз нафарига  сертификатлар топширилди.

– Болалигимдан миллий урф-одатлар, қишлоқ ҳаёти, 
спорт, табиат манзаралари, ҳайвонот дунёсини суратлар 
орқали акс эттиришни ёқтирардим, – дейди мазкур ўқув 
курси битирувчиси Мурод Юсупов. – Сирдарёдан пойтахт-

га келиб, бир ярим йил давомида устоздан фото олам сир-
ларини пухта ўргандим.

 Умуман, касб ўргатадиган бу каби истиқболли лойи-
ҳалар жумладан, имконияти чекланган ёшларларнинг ҳам 
ҳаётда ўз ўринларини топишларида ўзига хос пиллапоя ва-
зифасини ўтайди. Ўйлаймизки, бошқа йўналишларда  ҳам 
шундай хайрли ишлар олиб борилса, фойдадан холи бўл-
масди. 

Гавҳар ЭШОНҚУЛОВА,
ЎзЖОКУ талабаси

ТАСВИРЛАРГА КЎЧАР КЎНГИЛЛАР 

Сўнгги уч йилда қурилишлардан 
норози бўлган аҳолидан 15 мингта 
мурожаат келиб тушган, судлар томо-
нидан биргина Тошкент шаҳрида 200 
дан ортиқ қурилиш тўхтатиб қўйил-
ган, автомобиллар сони 1,3 миллионга 
кўпайиб, 3,6 миллионга етган, ҳар йили 
атмосфера ҳавосига 2,2 миллион тон-
на саноат ва транспорт ташланмалари 
чиқарилмоқда. Неча минг-минглаб да-
рахтлар аёвсиз кесиб ташланганлиги-
га ҳаммамиз гувоҳмиз. Бир сўз билан 
айтганда, Ўзбекистонимизда эколо-
гик аҳвол жуда ёмонлигича қолаётир. 
Хўш, нима қилиш керак? Она табиат-
ни бус-бутун сақлаб қололмасак, фар-
зандларимиз ҳоли не кечади эртага?

Тошкентдаги Ботаника боғида 
очиқ осмон остида ташкил этилган 

“Яшил Тошкент” тадбири бевосита 
янгиланаётган Конституциямизнинг 
49-моддасида белгилаб қўйилган 
талаб ва қоидалар мазмун-моҳия-
тига бағишланди. Унда эколог, био-
лог, журналист, блогерлар қатна-
шиб, Бош қомусимиздаги халқчил 
нормаларни содда ва равон тилда 
изоҳлашди. Таниқли актриса Шаҳло 
Зоирова ижросидаги “Табиат моно-
логи” ҳамда Дилшода Рустамжоно-
ва ижросидаги “Болаларнинг катта-

ларга мурожаати” номли чиқишлар 
йиғилганларда катта таассурот қол-
дирди.

Куй-кўшиқ ва махсус театр-
лаштирилган томошаларга бой 
кечган мазкур анжуман Озодбек 
Назарбеков ҳамда Гулсанам Мама-
зоитова ижросидаги “Она табиат” 
қўшиғи билан якунига етди.

Шоҳира РАУФБОЕВА,
журналист, экофаол


